
ทำวัตรเช้า
(เมื่อหัวหน้าจุด เทียน ธูป พึงนั่งคุกเข่าประนมมือพร้อมกัน หัวหน้านำให้ว่าทีละตอน)
โย  โส  ภะคะวา  อะระหัง สัมมาสัมพุทโธ  
ส๎วากขาโต  เยนะ  ภะคะวะตา  ธัมโม

สุปะฏิปันโน  ยัสสะ  ภะคะวะโต  สาวะกะสังโฆ  
ตัมมะยัง  ภะคะวันตัง  สะธัมมัง  สะสังฆัง  

อิเมหิ  สักกาเรหิ  ยะถาระหัง  อาโรปิเตหิ  อะภิปูชะยามะ  
สาธุ  โน  ภันเต  ภะคะวา  สุจิระปะรินิพพุโตปิ

ปัจฉิมาชะนะตานุกัมปะมานะสา
อิเม  สักกาเร  ทุคคะตะปัณณาการะภูเต  ปะฏิคคัณหาตุ
อัมหากัง  ฑีฆะรัตตัง  หิตายะ  สุขายะฯ  
อะระหัง  สัมมาสัมพุทโธ  ภะคะวา  
พุทธัง  ภะคะวันตัง  อะภิวาเทมิ ( กราบ )
ส๎วากขาโต  ภะคะวะตา  ธัมโม  
ธัมมัง  นะมัสสามิ ( กราบ )
สุปะฏิปันโน  ภะคะวะโต  สาวะกะสังโฆ  
สังฆัง  นะมามิ  ( กราบ )
(นำ)
หันทะ  มะยัง  พุทธัสสะ  ภะคะวะโต  ปุพพะภาคะนะมะการัญเจ
วะ  กะโรมะ  เสฯ
(รับ)
นะโม  ตัสสะ  ภะคะวะโต  อะระหะโต  สัมมาสัมพุทธัสสะ
        
นะโม  ตัสสะ  ภะคะวะโต  อะระหะโต  สัมมาสัมพุทธัสสะ
       
นะโม  ตัสสะ  ภะคะวะโต  อะระหะโต  สัมมาสัมพุทธัสสะ
(นำ)
หันทะ  มะยัง  พุทธาภิถุติง  กะโรมะ  เส ฯ
(รับ)
โย โส ตะภาคะโต อะระหัง สัมมาสัมพุทโธ, วิชชาจะระณะสัม-
ปันโน   สุคะโต โลกะวิทู, อะนุตะโร  ปุริสะทัมมะสาระถิ  สัตถาเถวะ-
มะนุสสานัง  พุทโธ  ภะคะวา,  โย  อิมัง  โลกัง  สะเทวะกัง  สะมาระกัง  สะพ๎รัห๎มะกัง, สัสสะมะณะพ๎ราห๎มะณิง  ปะชัง สะเทวะมะนุสสัง สะยัง  อะภิญญา  สัจฉิกัต๎วา  ปะเวเทสิ, โย   ธัมมัง  เทเสสิ  อาทิกัล๎ยาณัง   มัช-
เฌกัล๎ยาณัง  ปะริโยสานะกัล๎ยาณัง,  สาตถัง  สะพ๎ยัญชะนัง เกวะละปะ-
ริปุณรัง  ปะริสุทธัง  พรัหมะจะริยัง  ปะกาเสสิ,  ตะมะหัง  ภะคะวันตัง   อะภิปูชะยามิ  ตะมะหัง  ภะคะวันตัง  สิระสา  นะมามิฯ
      (กราบ)
(นำ)
หันทะ  มะยัง  ธัมมานุสสะตินะยัง  กะโรมะ  เสฯ
(รับ)
ส๎วาขาโต  ภะคะวะตา  ธัมโม, สันทิฏฐิโก  อะกาลิโก  เอหิปัสสิ-
โก, โอปะนะยิโก,  ปัจจัตตัง  เวทิตัพโพ  วิญญูหี,  ตะมะหัง  ธัมมัง  อะภิ-    ปูชะยามิ  ตะมะหัง  ธัมมัง สิระสา  นะมามิฯ
      (กราบ)
(นำ) 
หันทะ  มะยัง  สังฆานุสสะตินะยัง  กะโรมา  เสฯ
(รับ) 
สุปะฏิปันโน  ภะคะวะโต  สาวะกะสังโฆ, อุชุปะฏิปันโน  ภะคะ-
วะโต สาวะกะสังโฆ,ญายะปะฏิปันโน  ภะคะวะโต สาวะกะสังโฆ,สามี-     จิปะฏิปันโน ภะคะวะโต  สาวะกะสังโฆ, ยะทิทัง  จัตตาริ  ปะริสะยุคานิ  อัฏฐะ ปุริสะปุคคะลา, เอสะ  ภะคะวะโต  สาวะกะศังโฆ,  อาหุเนยโย  
ปาหุเนยโย  ทักขิเณยโย  อัญชะลีกะระณีโย, อะนุตตะรัง  ปุญญักเขตตัง  
โลกัสสะ,  ตะมะหัง  สังฆัง อะภิปูชะยามิ  ตะมะหัง  สังฆัง  สิระสา  นะ-
มามิฯ
      (กราบ)
 (นั่งพับเพียบ)
(นำ)
หันทะ  มะยัง ระตะนัตตะยัปปะณามะคาถาโย  เจวะ สังเวคะ      
ปะริกิตตะนะ  ปาฐัญจะ  ภะณามะ  เสฯ
( ถ้าจะสวดครึ่งเดียว คือลงแค่  ปะภาวะสิทธิทยา ไม่ต่อ  อิธะตะถาคะโต        
ก็นำเพียงครึ่งเดียวว่า  หันทะ  มะยัง  ระตะนัตตะยัปปะณามะคาถาโย 
ภะณามะ  เส ฯ )
(รับ)
พุทโธ  สุสุทโธ  กะรุณามะหัณณะโว
โยจจันตะสุทธัพพะระญาณะโลจะโน
โลกัสสะ  ปาปูปะกิเลสะฆาตะโก
วันทามิ  พุทธัง  อะหะมาทะเรนะ  ตัง
ธัมโม  ปะทีโป  วิยะ  ตัสสะ  สัตถุโน
โย  มัคคะปากามะตะเภทะภินนะโก
โลกุตตะโร  โย  จะ  ตะทัตถะทีปะโน
วันทามิ  ธัมมมัง  อะหะมาทะเรนะ  ตัง
สังโฆ  สุเขตตาภ๎ยะติเขตตะสัญญิโต
โย  ทิฏฐะสันโต  สุคะตานุโพธะโก
โลลัปปะหิโน  อะริโย  สุเมธะโส
วันทามิ  สังฆัง  อะหะมาทะเรนะ  ตัง
อิจเจวะเมกันตะภิปูชะเนยยะกัง
วัตถุตตะยัง  วันทะยะตาภิสังขะตัง
ปุญญัง  มะยา  ยัง  มะมะ  สัพพุปัททะวา
มา  โหนตุ  เว  ตัสสะ  ปะภาวะสิทธิยา ฯ

อิธะ  ตะถาคะโต โลเก อุปปันโน  อะระหัง  สัมมาสัมพุทโธ,        
ธัมโม  จะ เทสิโต นิยยานิโก อุปะสะมิโก ปะรินิพพานิโก สัมโพธะคามี
สุคะตัปปะเวทิโต, มะยันตัง  ธัมมัง  สุตวา  เอวัง  ชานามะ,  ชาติปิ ทุกขา  
ชะราปิ ทุกขา มะระณัมปิ ทุกขัง, โสกะปะริเทวะทุกขะโทมะนัสสุปายา-
สาปิ  ทุกขา, อัปปิเยหิ  สัมปะโยโค  ทุกโข  ปิเยหิ วิปปะโยโค  ทุกโข ยัม-
ปิจฉัง  นะ ละภะติ ตัมปิ  ทุกขัง,  สังขิตเตนะ  ปัญจุปาทานักขันธา  ทุกขา,
เสยยะถีทัง,รูปูปาทานักขันโธ,เวทะนูปาทานักขันโธ,สัญญูปาทานักขันโธ,
สังขารูปาทานักขันโธ, วิญญาณูปาทานักขันโธ, เยสัง ปะริญญายะ, ธะระ-
มาโน โส ภะคะวา, เอวัง พะหุลัง สาวะเก วิเนติ, เอวัง ภาคา จะ ปะนัสสะ
ภะคะวะโต สาวะเกสุ อะนุสาสะนี พะหุลา ปะวัตตะติ, รูปัง อะนิจจัง, 
เวทะนา อะนิจจา, สัญญา อะนิจจา, สังขารา อะนิจจา, วิญญาณัง อะนิจจัง,
รูปัง อะนัตตา, เวทะนา อะนัตตา, สังขารา อะนัตตา, วิญญาณัง อะนัตตา, 
สัพเพ สังขารา อะนิจจา, สัพเพ ธัมมา อะนัตตาติ, เต มะยัง โอติณณามะ-
หะ  ชาติยา ชะรามะระเณนะ, โสเกหิ ปะริเทเวหิ ทุกเขหิ โทมะนัสเสหิ 
อุปายาเสหิ, ทุกโขติณณา ทุกขะปะเรตา, อัปเปวะนามิมัสสะ เกวะลัสสะ
ทุกขักขันธัสสะ อันตะกิริยา ปัญญาเยถาติ, จิระปะรินิพพุตัมปิ ตัง ภะคะ-
วันตัง อุททิสสะ อะระหันตัง สัมมาสัมพุทธัง, สัทธา อะคารัสมา อะนะ-
คาริยัง ปัพพะชิตา, ตัส๎มิง ภะคะวะติ พรัหมะจะริยัง จะรามะ, ภิกขูนัง 
สิกขาสาชีวะสะมาปันนา, ตัง โน พรัหมะจะริยัง อิมัสสะ เกวะลัสสะ 
ทุกขักขันธัสสะ อันตะกิริยายะ สังวัตตะตูติฯ
    ตังขะณิกะปัจจะเวกขะณะวิธี
( นำ )
หันทะ  มะยัง  ตังขะณิกะปัจจะเวกขะณะ ปาฐัง  ภะณามะ  เส ฯ
( รับ )
ปะฏิสังขา โยนิโส จีวะรัง ปฏิเสวามิ, ยาวะเทวะ สีตัสสะ  ปะฏิ-ฆาตายะ,  อุณ๎หัสสะ  ปะฏิฆาตายะ,  ฑังสะมะกะสะวาตาตะปะสิริงสะปะสัมผัสสานัง ปะฏิฆาตายะ,ยาวะเทวะ หิริโกปินะปะฏิจฉาทะนัตถังฯ
ปะฏิสังขา โยนิโส ปิณฑะปาตัง  ปฏิเสวามิ,   เนวะ ท๎วายะ  นะ  มะทายะ  นะ  มัณฑะนายะ นะ วิภูสะนายะ ,  ยาวะเทวะ  อิมัสสะ กายัสสะ  ฐิติยา  ยาปะนายะ  วิหิงสุปะระติยา  พรัหมะจะริยานุคคะหายะ,  อิติ ปุราณัญจะ  เวทะนัง  ปะฏิหังขามิ  นะวัญจะ  เวทะนัง  นะ  อุปปาเทสสามิ,  ยาต๎รา จะ  เม  ภะวิสสะติ  อะนะวัชชะตา  จะ  ผาสุวิหาโร  จาติ ฯ 
ปะฏิสังขา โยนิโส  เสนาสะนัง  ปฏิเสวามิ,  ยาวะเทวะ สีตัสสะ  ปะฏิฆาตายะ,  อุณ๎หัสสะ  ปะฏิฆาตายะ,  ฑังสะมะกะสะวาตาตะปะสิริงสะปะสัมผัสสานัง  ปะฏิฆาตายะ,  ยาวะเทวะ  อุตุปะริสสะยะวิโนทะนัง ปะฏิสัลลานารามัตถัง ฯ 
ปะฏิสังขา โยนิโส    คิลานะปัจจะยะเภสัชชะปะริกขารัง ปะฏิเสวามิ, ยาวะเทวะ  อุปปันนานัง  เวยยาพาธิกานัง  เวทะนานัง  ปะฏิฆาตายะ, อัพยาปัชฌะปะระมะตายาติ ฯ
    วันทาใหญ่

วันทามิ  พุทธัง  สัพพะเมโทสัง  ขะมะถะ  เม  ภันเต  วันทามิ  ธัมมัง  สัพพะเมโทสัง ขะมะถะ  เม  ภันเต  วันทามิ  สังฆัง  สัพพะเม-โทสัง  ขะมะถะ  เม  ภันเต  อาราเม พัทธะเสมายัง  โพธิรุกขัง  เจติยัง  สัพพะเมโทสัง  ขะมะถะ  เม ภันเต  วันทามิ  ครูอุปัชฌาย์ อาจาริยะคุณัง  สัพพะเมโทสัง  ขะมะถะ  เม  ภันเต  วันทามิ  ภันเต  ภะคะวา  โลกะนาถัง อะตีตัง  เมโทสัง  อะนาคะตัง  เมโทสัง  ปัจจุปปันนัง  เมโทสัง  ขะ-มะถะ  เม  ภันเต  สาธุ  สาธุ อนุโมทามิ  ( หยุดชั่วครู่ )  อามันตะยามิ  โว  ภิกขะเว ปะฏิเวทะยามิ โว  ภิกขะเว ขะยะวะยะ  ธัมมา  สังขารา อัปปะ-มาเทนะ  สัมปาเทถาติ  อิจเจวะมัจจันตะ นะมัสสะเนยยัง นะมัสษมาโน  ระตะนัตตะยัง  ยัง  ปุญญาภิสันทัง  วิปุลัง  อะลัตถัง  ตัสสานุภาเวนะ หะลันตะราโย ฯ
ทำวัตรเย็น
(เมื่อหัวหน้าจุด เทียน ธูป พึงนั่งคุกเข่าประนมมือพร้อมกัน หัวหน้านำให้ว่าทีละตอน)
โย  โส  ภะคะวา  อะระหัง สัมมาสัมพุทโธ  
ส๎วากขาโต  เยนะ  ภะคะวะตา  ธัมโม

สุปะฏิปันโน  ยัสสะ  ภะคะวะโต  สาวะกะสังโฆ  
ตัมมะยัง  ภะคะวันตัง  สะธัมมัง  สะสังฆัง  

อิเมหิ  สักกาเรหิ  ยะถาระหัง  อาโรปิเตหิ  อะภิปูชะยามะ  
สาธุ  โน  ภันเต  ภะคะวา  สุจิระปะรินิพพุโตปิ

ปัจฉิมาชะนะตานุกัมปะมานะสา
อิเม  สักกาเร  ทุคคะตะปัณณาการะภูเต  ปะฏิคคัณหาตุ
อัมหากัง  ฑีฆะรัตตัง  หิตายะ  สุขายะฯ  
อะระหัง  สัมมาสัมพุทโธ  ภะคะวา  
พุทธัง  ภะคะวันตัง  อะภิวาเทมิ ( กราบ )
ส๎วากขาโต  ภะคะวะตา  ธัมโม  
ธัมมัง  นะมัสสามิ ( กราบ )
สุปะฏิปันโน  ภะคะวะโต  สาวะกะสังโฆ  
สังฆัง  นะมามิ  ( กราบ )
(นำ)
หันทะ  มะยัง  พุทธัสสะ  ภะคะวะโต  ปุพพะภาคะนะมะการัญเจ
วะ  กะโรมะ  เสฯ
(รับ)
นะโม  ตัสสะ  ภะคะวะโต  อะระหะโต  สัมมาสัมพุทธัสสะ
        
นะโม  ตัสสะ  ภะคะวะโต  อะระหะโต  สัมมาสัมพุทธัสสะ
       
นะโม  ตัสสะ  ภะคะวะโต  อะระหะโต  สัมมาสัมพุทธัสสะ
ตัง  โข  ปะนะ  ภะคะวันตัง  เอวัง  กัล๎ยาโน  กิตติสัทโท  อัพภุคคะโต,  อิติปิ โส ภะคะวา อะระหัง สัมมาสัมพุทโธ, วิชชาจะระณะสัมปันโน   สุคะโต โลกะวิทู, อะนุตะโร  ปุริสะทัมมะสาระถิ  สัตถาเถวะมะนุสสานัง  พุทโธ  ภะคะวาติฯ
(นำ)
หันทะ มะยัง พุทธาภิคีติง กะโรมา เส ฯ
(รับ) 
พุทธ๎วาระหันตะวะระตาทิคุณาภิยุตโต
          
สุทธาภิญาณะกะรุณาหิ  สะมาคะตัตโต

โพเธสิ  โย  สุชะนะตัง  กะมะลังวะ  สูโร

วันทามะหัง  ตะมะระณัง  สิระสา  ชิเนนทัง
พุทโธ  โย  สัพพะปาณีนัง

สะระณัง  เขมะมุตตะมัง
ปะฐะมานุสสะติฏฐนัง


วันทามิ ตัง สิเรนะหัง
พุทธัสสาหัส๎มิ ทาโส  วะ

พุทโธ  เม  สามิกิสสะโร
พุทโธ  ทุกขัสสะ  ฆาตา  จะ

วิธาตา  จะ  หิตัสสะ  เม
พุทธัสสาหัง  นิยยาเทมิ

สะรีรัญชีวิตัญจิทัง
วันทันโตหัง  จะริสสามิ

พุทธัสเสวะ  สุโพธิตัง
นัตถิ  เม  สะระณัง  อัญญัง

พุทโธ  เม  สะระณัง  วะรัง
เอเตนะ  สัจจะวัชเชนะ


วัฑเฒยยัง  สัตถุ  สาสะเน
พุทธัง  เม  วันทะมาเนนะ

ยัง  ปุญญัง  ปะสุตัง  อิธะ
สัพเพปิ  อันตะราเย  เม


มาเหสุง  ตัสสะ  เตชะสาฯ
( กราบหมอบลงว่า )


กาเยนะ  วาจายะ  วะ  เจตะสา  วา


พุทเธ  กุกัมมัง  ปะกะตัง  มะยา  ยัง


พุทโธ  ปะฏิคคัณหะตุ  อัจจะยันตัง


กาลันตะเร  สังวะริตุง  วะ  พุเธฯ
( นั่งคุกเข่าว่า )
(นำ)
หันทะ  มะยัง  ธัมมานุสสะตินะยัง  กะโรมะ  เสฯ
(รับ)
ส๎วาขาโต  ภะคะวะตา  ธัมโม, สันทิฏฐิโก  อะกาลิโก  เอหิปัสสิ-   โก, โอปะนะยิโก,  ปัจจัตตัง  เวทิตัพโพ  วิญญูหีติฯ
(นำ)
หันทะ  มะยัง  ธัมมาภิคีติง  กะโลมะ  เสฯ
(รับ)
สวากขาตะตาทิคุณะโยคะวะเสนะ  เสยโย
โย  มัคคะปากะปะริยัตติวิโมขะเภโท
ธัมโม  กุโลกะปะตะนา  ตะทะธาริธารี
วันทามะหัง  ตะมะระหัง  วะระธัมมะเมตัง
ธัมโม  โย  สัพพะปาณีนัง

สรระณัง  เขมะมุตตะมัง
ทุติยานุสสะติฏธานัง


วันทามิ  ตัง  สิเรนะหัง
ธัมมัสสาหัส๎มิ  ทาโส  วะ

ธัมโม  เม  สามิกิสสะโร
ธัมโม  ทุกขัสสะ  ฆาตา  จะ

วิธาตา  จะ  หิตัสสะ  เม
ธัมมัสสาหัง  นิยยาเทมิ


สะรีรัญชีวิตัญจิทัง
วันทันโตหัง  จะริสสามิ

ธัมมัสเสวะ  สุธัมมะตัง
นัตถิ  เม  สะระณัง  อัญญํง

ธัมโม  เม  สะระณัง  วะรัง
เอเตนะ  สัจจะวัชเชนะ


วัฑเฒยยัง  สัตถุ  สาเสเน
ธัมมัง  เม  วันทามาเนนะ

ยัง  ปุญญัง  ปะสุตตัง  อิธะ
สัพเพปิ  อันตะรายาเม


มาเหสุง  ตัสสะ  เตชะสาฯ

      ( กราบหมอบลงว่า )
กาเยนะ  วาจายะ  วะ  เจตะสา  วา


พุทเธ  กุกัมมัง  ปะกะตัง  มะยา  ยัง


พุทโธ  ปะฏิคคัณหะตุ  อัจจะยันตัง


กาลันตะเร  สังวะริตุง  วะ  พุเธฯ
(นำ) 
หันทะ  มะยัง  สังฆานุสสะตินะยัง  กะโรมา  เสฯ
(รับ) 
สุปะฏิปันโน  ภะคะวะโต  สาวะกะสังโฆ, อุชุปะฏิปันโน  ภะคะ-  วะโต สาวะกะสังโฆ,ญายะปะฏิปันโน  ภะคะวะโต สาวะกะสังโฆ,สามี-     จิปะฏิปันโน ภะคะวะโต  สาวะกะสังโฆ, ยะทิทัง  จัตตาริ  ปะริสะยุคานิ อัฏฐะ  ปุริสะปุคคะลา, เอสะ  ภะคะวะโต  สาวะกะศังโฆ,  อาหุเนยโย     ปาหุเนยโย  ทักขิเณยโย  อัญชะลีกะระณีโย, อะนุตตะรัง  ปุญญักเขตตัง  โลกัสสาติฯ
(นำ)
หันทะ  มะยัง  สังฆานุสสะตินะยัง  กะโรมา  เสฯ
(รับ)
สัทธัมมะโช  สุปะฏิปัตติคุณาทิยุตโต
โยฏฐัพพิโธ  อะริยะปุคคะละสังฆะเสฏโฐ
สีลาทิธัมมะปะวะราสะยะกายะจิตโต
วันทามะหัง  ตะมะริยานะ  คะณัง  สุสุทธัง
สังโฆ  โย  สัพพะปาณีนัง

สะระณัง  เขมะมุตตะมัง
ตะติยานุสสะติฏฐานัง


วันทามิ  ตัง  สิเรนะหัง
สังฆัสสาหัส๎มิ  ทาโส  วะ

สังโฆ  เม  สามิกิสสะโร
สังโฆ  ทุกขัสสะ  ฆาตา  จะ

วิธาตา  จะ  หิตัสสะ  เม
สังฆัสสาหัง  นิยยาเทมิ


สะรีรัญชีวิตัญจิทัง
วันทันโตหัง  จะริสสามิ

สังฆัสโสปะฏิปันนะตัง
นัตถิ  เม  สะระณัง  อัญญัง

สังโฆ  เม  สะระณัง  วะรัง
เอเตนะ  สัจจะวัชเชนะ


วัฒเตยยัง  สัตถุ  สาสะเน
ธัมมัง  เม  วันทะมาเนนะ

ยัง  ปุญยัง  ปะสุตัง  อิธะ
สัพเพปิ  อันตะรายา  เม

มาเหสุง  ตัสสะ  เตชะสาฯ
          
                                ( กราบหมอบลงว่า )
กาเยนะ  วาจายะ  วะ  เจตะสา  วา


พุทเธ  กุกัมมัง  ปะกะตัง  มะยา  ยัง


พุทโธ  ปะฏิคคัณหะตุ  อัจจะยันตัง


กาลันตะเร  สังวะริตุง  วะ  พุเธฯ
                                   ( นั่งพับเพียบ  )
บทสวดมนต์   วันจันทร์
 สวดมนต์ชุมนุมเทวดา
( ถ้าจะสวดเจ็ดตำนานใช้ )
สะรัชชัง  สะเสนัง  สะพันธุง  นะรินทัง
ปะริตตานุภาโว  สะทา  รักขะตูติ
ผะริต๎วานะ  เมตตัง  สะเมตตา  ภะทันตา
อะวิกขิตตะจิตตา  ปะริตตัง  ภะณันตุ
สัคเค  กาเม  จะ  รูเป  คิริสิขะระตะเฏ  จันตะลิกเข  วิมาเน  ทีเป
รัฏเฐ  จะ  คาเม  ตะรุวะนะคะหะเน  เคหะวัตถุมหิ  เขตเต  ภุมมา
จายันตุ  เทวา  ชะละถะละวิสะเม  ยักขะคันธัพพะนาคา  ติฏฐันตา
สันติเก  ยัง  มุนิวะระวะจะนัง  สาธะโว  เม  สุณันตุ ฯ  ธัมมัสสะวะนะ
กาโล  อะยัมภะทันตา  ธัมมัสสะวะนะกาโล  อะยัมภะทันตา
ธัมมัสสะวะนะกาโล  อะยัมภะทันตา ฯ
( ถ้าจะสวดสิบสองตำนานใช้ )
สะมันตา  จักกะวาเฬสุ
 
อัต๎ราคัจฉันตุ  เทวะตา
สัทธัมมัง  มุนิราชัสสะ

สุณันตุ  สัคคะโมกขะทัง ฯ
สัคเค  กาเม  จะ  รูเป  คิริสิขะระตะเฏ  จันตะลิกเข  วิมาเน ฯ
( เหมือนเจ็ดตำนานไปจนจบ )
นะโม  ตัสสะ  ภะคะวะโต  อะระหะโต  สัมมาสัมพุทธัสสะ
นะโม  ตัสสะ  ภะคะวะโต  อะระหะโต  สัมมาสัมพุทธัสสะ

นะโม  ตัสสะ  ภะคะวะโต  อะระหะโต  สัมมาสัมพุทธัสสะ
พุทธัง  สะระณัง  คัจฉามิ
ธัมมัง  สะระณัง  คัจฉามิ
สัมฆัง  สะระณัง  คัจฉามิ
ทุติยัมปิ  พุทธัง  สะระณัง  คัจฉามิ
ทุติยัมปิ  ธัมมัง  สะระณัง  คัจฉามิ
ทุติยัมปิ  สังฆัง  สะระณัง  คัจฉามิ
ตะติยัมปิ  พุทธัง  สะระณัง  คัจฉามิ
ตะติยัมปิ  ธัมมัง  สะระณัง  คัจฉามิ
ตะติยัมปิ  สังฆัง  สะระณัง  คัจฉามิ
นะมะการะสิทธิคาถา
 ( ใช้แทน  สัมพุทเธ )
โย  จักขุมา  โมหะมะลาปะกัฏโฐ
สามัง  วะ  พุทโธ  สุคะโต  วิมุตโต
มารัสสะ  ปาสา  วินิโมจะยันโต
ปาเปสิ  เขมัง  ชะนะตัง  วิเนยยัง ฯ
พุทธัง  วะรันตัง  สิระสา  นะมามิ
โลกัสสะ  นาถัญจะ  วินายะกัญจะ
ตันเตชะสา  เต  ชะยะสิทธิ  โหตุ
สัพพันตะรายา  จะ  วินาสะเมนตุ ฯ
ธัมโม  ธะโช  โย  วิยะ  ตัสสะ  สัตถุ
ทัสเสสิ  โลกัสสะ  วิสุทธิมัคคัง
นิยยานิโก  ธัมมะธะรัสสะ  ธารี
สาตาวะโห  สันติกะโร  สุจิณโณ ฯ
ธัมมัง  วะรันตัง  สิระสา  นะมามิ
โมหัปปะทาลัง  อุปะสันตะทาหัง
ตันเตชะสา  เต  ชะยะสิทธิ  โหตุ
สัพพันตะรายา  จะ  วินาสะเมนตุ ฯ
สัทธัมมะเสนา  สุคะตานุโค  โย
โลกัสสะ  ปาปูปะกิเลสะเชตา
สันโต  สะยัง  สันตินิโยชะโก  จะ
ส๎วากขาตะธัมมัง  วิทิตัง  กะโรติ ฯ
สังฆัง  วะรันตัง  สิระสา  นะมามิ
พุทธานุพุทธัง  สะมะสีละทิฏฐิง
ตันเตชะสา  เต  ชะยะสิทธิ  โหตุ
สัพพันตะรายา  จะ  วินาสะเมนตุ 
          นะโมการะอัฏฐะกะ
นะโม  อะระหะโต  สัมมา 

สัมพุทธัสสะ  มะเหสิโน
นะโม  อุตตะมะธัมมัสสะ

ส๎วากขาตัสเสวะ  เตนิธะ
นะโม  มะหาสังฆัสสาปิ

วิสุทธะสีละทิฏฐิโน
นะโม  โอมาต๎ยารัทธัสสะ

ระตะนัตตยัสสะ  สาธุกัง
นะโม  โอมะกาตีตัสสะ

ตัสสะ  วัตถุตต๎ยัสสะปิ
นะโมการัปปะภาเวนะ


วิคัจฉันตุ  อุปัททะวา
นะโมการานุภาเวนะ


สุวัตถิ  โหตุ  สัพพะทา
นะโมการัสสะ  เตเชนะ

วิธิม๎หิ  โหมิ  เตชะวา ฯ
  มังคะละสุตตัง
อะเสวะนา  จะ  พาลานัง
ปัณฑิตานัญจะ  เสวะนา
ปูชา  จะ  ปูชะนียานัง


เอตัมมังคะละมุตตะมัง ฯ
ปะฏิรูปะเทสะวาโส  จะ

ปุพเพ  จะ  กะตะปุญญะตา
อัตตะสัมมาปะณิธิ  จะ


เอตัมมังคะละมุตตะมัง ฯ
พาหุสัจจัญจะ  สิปปัญจะ

วินะโย  จะ  สุสิกขิโต
สุภาสิตา  จะ  ยา  วาจา


เอตัมมังคะละมุตตะมัง ฯ
มาตาปิตุอุปัฏฐานัง


ปุตตะทารัสสะ  สังคะโห
อะนากุลา  จะ  กัมมันตา

เอตัมมังคะละมุตตะมัง ฯ
ทานัญจะ  ธัมมะจะริยา  จะ

ญาตะกานัญจะ  สังคะโห
อะนะวัชชานิ  กัมมานิ


อตัมมังคะละมุตตะมัง ฯ
อาระตี  วิระตี  ปาปา


มัชชะปานา  จะ  สัญญะโม
อัปปะมาโท  จะ  ธัมเมสุ

เอตัมมังคะละมุตตะมัง ฯ
คาระโว  จะ  นิวาโต  จะ

สันตุฏฐี  จะ  กะตัญญุตา
กาเลนะ  ธัมมัสสะวะนัง

เอตัมมังคะละมุตตะมัง ฯ
ขันตี  จะ  โสวะจัสสะตา

สะมะณานัญจะ  ทัสสะนัง
กาเลนะ  ธัมมะสากัจฉา

เอตัมมังคะละมุตตะมัง ฯ
ตะโป  จะ  พรัหมะจะริยัญจะ

อะริยะสัจจานะ  ทัสสะนัง
นิพพานะสัจฉิกิริยา  จะ

เอตัมมังคะละมุตตะมัง ฯ
ผุฏฐัสสะ  โลกะธัมเมหิ

จิตตัง  ยัสสะ  นะ  กัมปะติ
อะโสกัง  วิระชัง  เขมัง


เอตัมมังคะละมุตตะมัง ฯ
เอตาทิสานิ  กัต๎วานะ


สัพพัตถะมะปะราชิตา
สัพพัตถะ  โสตถิง  คัจฉันติ

ตันเตสัง  มังคะละมุตตะมันติ ฯ
    ระตะนะสุตตัง
ยังกิญจิ  วิตตัง  อิธะ  วา  หุรัง  วา
สัคเคสุ  วา  ยัง  ระตะนัง  ปะณีตัง
นะ  โน  สะมัง  อัตถิ  ตะถาคะเตนะ
อิทัมปิ  พุทเธ  ระตะนัง  ปะณีตัง
เอเตนะ  สัจเจนะ  สุวัตถิ  โหตุ ฯ
ขะยัง  วิราคัง  อะมะตัง  ปะณีตัง

ยะทัชฌะคา  สัก๎ยะมุนี  สะมาหิโต
นะ  เตนะ  ธัมเมนะ  สะมัตถิ  กิญจิ
อิทัมปิ  ธัมเม  ระตะนัง  ปะณีตัง
เอเตนะ  สัจเจนะ  สุวัตถิ  โหตุ ฯ
ยัมพุทธะเสฏโฐ  ปะริวัณณะยี  สุจิง
สะมาธิมานันตะริกัญญะมาหุ
สะมาธินา  เตนะ  สะโม  นะ  วิชชะติ
อิทัมปิ  ธัมเม  ระตะนัง  ปะณีตัง
เอเตนะ  สัจเจนะ  สุวัตถิ  โหตุ ฯ
เย  ปุคคะลา  อัฏฐะ  สะตัง  ปะสัฏฐา
จัตตาริ  เอตานิ  ยุคานิ  โหนติ
เต  ทักขิเณยยา  สุคะตัสสะ  สาวะกา
เอเตสุ  ทินนานิ  มะหัปผะลานิ
อิทัมปิ  สังเฆ  ระตะนัง  ปะณีตัง
เอเตนะ  สัจเจนะ  สุวัตถิ  โหตุ ฯ
เย  สุปปะยุตตา  มะนะสา  ทัฬเหนะ
นิกกามิโน  โคตะมะสาสะนัมหิ
เต  ปัตติปัตตา  อะมะตัง  วิคัยหะ
ลัทธา  มุธา  นิพพุติง  ภุญชะมานา
อิทัมปิ  สังเฆ  ระตะนัง  ปะณีตัง
เอเตนะ  สัจเจนะ  สุวัตถิ  โหตุ ฯ
ขีณัง  ปุราณัง  นะวัง  นัตถิ  สัมภะวัง
วิรัตตะจิตตายะติเก  ภะวัส๎มิง
เต  ขีณะพีชา  อะวิรุฬหิฉันทา
นิพพันติ  ธีรา  ยะถายัมปะทีโป
อิทัมปิ  สังเฆ  ระตะนัง  ปะณีตัง
เอเตนะ  สัจเจนะ  สุวัตถิ  โหตุ ฯ
     กะระณียะเมตตะสุตตัง
     กะระณียะมัตถะกุสะเลนะ
ยันตัง  สันตัง  ปะทัง  อะภิสะเมจจะ
สักโก  อุชู  จะ  สุหุชู  จะ
สุวะโจ  จัสสะ  มุทุ  อะนะติมานี
สัตตุสสะโก  จะ  สุภะโร  จะ
อัปปะกิจโจ  จะ  สัลละหุกะวุตติ
สันตินท๎ริโย จะ นิปะโก จะ
อัปปะคัพโภ  กุเลสุ  อะนะนุคิทโธ
นะ จะ ขุททัง  ษมาจะเร กิญจิ   เยนะ  วิญญู  ปะเร  อุปะวะเทยยุง
สุขิโน  วา  เขมิโน  โหนตุ
สัพเพ  สัตตา  ภะวันตุ  สุขิตัตตา
เย  เกจิ  ปาณะภูตัตถิ

ตะสา  วา  ถาวะรา  วา  อะนะวะเสสา
ทีฆา  วา  เย  มะหันตา  วา
มัชฌิมา  รัสสะกา  อะณุกะถูลา
ทิฏฐา  วา  เย  จะ  อะทิฏฐา
เย  จะ   ทูเร  วะสันติ  อะวิทูเร
ภูตา  วา  สัมภะเวสี  วา

สัพเพ  สัตตา  ภะวันตุ  สุขิตัตตา
นะ ปะโร ปะรัง นิกุพเพถะ
นาติมัญญัสสะ  กัตถะจิ  นัง  กิญจิ
พ๎ยาโรสะนา ปะฏีฆะสัญญา
นาญญะมัญญัสสะ  ทุกขะมิจเฉยยะ
มาตา  ยะถา  นิยัง  ปุตตัง
อายุสา  เอกะปุตตะมะนุรักเข
เอวัมปิ  สัพพะภูเตสุ

มานะสัมภาวะเย  อะปะริมาณัง
    เมตตัญจะ  สัพพะโลกัสมิง
มานะสัมภาวะเย  อะปะริมาณัง
อุทธัง  อะโธ  จะ  ติริยัญจะ
อะสัมพาธัง  อะเวรัง  อะสะปัตตัง
ติฏฐัญจะรัง  นิสินโน  วา
สะยาโน  วา  ยาวะตัสสะ  วิคะตะมิทโธ
เอตัง  สะติง  อะธิฏเฐยยะ
พรัหมะเมตัง  วิหารัง  อิธะมาหุ
ทิฏฐิญจะ อะนุปะคัมมะ สีละวา
ทัสสะเนนะ  สัมปันโน
กาเมสุ  วิเนยยะ  เคธัง

นะ  หิ  ชาตุ  คัพภะเสยยัง  ปุนะเรตีติ 
ขันธะปะริตตะคาถา
อัปปะมาโณ  พุทโธ  อัปปะมาโณ  ธัมโม  อัปปะมาโณ  สังโฆ
ปะมาณะวันตานิ  สิริงสะปานิ  อะหิ  วิจฉิกา  สะตะปะที  อุณณานาภี
สะระพู  มูสิกา  กะตา  เม  รักขา  กะตา  เม  ปะริตตา  ปะฏิกกะมันตุ
ภูตานิ  โสหัง  นะโม  ภะคะวะโต นะโม สัตตันนัง สัมมาสัมพุทธานัง ฯ
                  โมระปะริตตัง
อะเปตะยัญจักขุมา  เอกะราชา
หะริสสะวัณโณ  ปะฐะวิปปะภาโส
ตัง  ตัง  นะมัสสามิ  หะริสสะวัณณัง  ปะฐะวิปปะภาสัง
ตะยัชชะ  คุตตา  วิหะเรมุ  รัตติง
เย  พราหมะณา  เวทะคุ  สัพพะธัมเม
เต  เม  นะโม  เต  จะ  มัง  ปาละยันตุ
นะมัตถุ  พุทธานัง  นะมัตถุ  โพธิยา
นะโม  วิมุตตานัง  นะโม  วิมุตติยา
อิมัง  โส  ปะริตตัง  กัต๎วา  โมโร  วาสะมะกัปปะยีติ ฯ
             วัฏฏะกะปะริตตัง
อัตถิ  โลเก  สีละคุโณ


สัจจัง  โสเจยยะนุททะยา
เตนะ  สัจเจนะ  กาหามิ

สัจจะกิริยะมะนุตตะรัง
อาวัชชิต๎วา  ธัมมะพะลัง

สะริต๎วา  ปุพพะเก  ชิเน
สัจจะพะละมะวัสสายะ

สัจจะกิริยะมะกาสะหัง
สันติ  ปักขา  อะปัตตะนา

สันติ  ปาทา  อะวัญจะนา
มาตา  ปิตา  จะ  นิกขันตา

ชาตะเวทะ  ปะฏิกกะมะ
สะหะ  สัจเจ  กะเต  มัยหัง

มะหาปัชชะลิโต  สิขี
วัชเชสิ  โสฬะสะ  กะรีสานิ

อุทะกัง  ปัต๎วา  ยะถา  สิขี
สัจเจนะ  เม  สะโม  นัตถิ

เอสา  เม  สัจจะปาระมีติ ฯ
ต่อหน้า  59 - 63
                           บทสวดมนต์   วันอังคาร
สัมพุทเธ  อัฏฐะวีสัญจะ
ท๎วาทะสัญจะ  สะหัสสะเก
ปัญจะสะตะสะหัสสานิ

นะมามิ  สิระสา  อะหัง
เตสัง  ธัมมัญจะ  สังฆัญจะ

อาทะเรนะ  นะมามิหัง
นะมะการานุภาเวนะ


หันตวา  สัพเพ  อุปัททะเว
อะเนกา  อันตะรายาปิ


วินัสสันตุ  อะเสสะโต ฯ
สัมพุทเธ  ปัญจะปัญญาสัญจะ
จะตุวีสะติสะหัสสะเก
ทะสะสะตะสะหัสสานิ

นะมามิ  สิระสา  อะหัง
เตสัง  ธัมมัญจะ  สังฆัญจะ

อาทะเรนะ  นะมามิหัง
นะมะการานุภาเวนะ


หันต๎วา  สัพเพ  อุปัททะเว
อะเนกา  อันตะรายาปิ


วินัสสันตุ  อะเสสะโต ฯ
สัมพุทเธ  นะวุตตะระสะเต
อัฏฐะจัตตาฬีสะสะหัสสะเก
วีสะติสะตะสะหัสสานิ


นะมามิ  สิระสา  อะหัง
เตสัง  ธัมมัญจะ  สังฆัญจะ

อาทะเรนะ  นะมามิหัง
นะมะการานุภาเวนะ


หันตวา  สัพเพ  อุปัททะเว
อะเนกา  อันตะรายาปิ


วินัสสันตุ  อะเสสะโต ฯ
                     อาฏานาฏิยะปะริตตัง
วิปัสสิสสะ  นะมัตถุ

จักขุมันตัสสะ  สิรีมะโต
สิขิสสะปิ  นะมัตถุ


สัพพะภูตานุกัมปิโน
เวสสะภุสสะ  นะมัตถุ


น๎หาตะกัสสะ  ตะปัสสิโน
นะมัตถุ  กะกุสันธัสสะ

มาระเสนัปปะมัททิโน
โกนาคะมะนัสสะ  นะมัตถุ

พราหมะณัสสะ  วุสีมะโต
กัสสะปัสสะ  นะมัตถุ


วิปปะมุตตัสสะ  สัพพะธิ
อังคีระสัสสะ  นะมัตถุ


สัก๎ยะปุตตัสสะ  สิรีมะโต
โย  อิมัง  ธัมมะมะเทเสสิ

สัพพะทุกขาปะนูทะนัง
เย  จาปิ  นิพพุตา  โลเก


ยะถาภูตัง  วิปัสสิสุง
เต  ชะนา  อะปิสุณา


มะหันตา  วีตะสาระทา
หิตัง  เทวะมะนุสสานัง

ยัง  นะมัสสันติ  โคตะมัง
วิชชาจะระณะสัมปันนัง

มะหันตัง  วีตะสาระทัง ฯ
( วิชชาจะระณะสัมปันนัง 

พุทธัง  วันทามะ  โคตะมันติ )
                          สัจจะกิริยาคาถา
นัตถิ  เม  สะระณัง  อัญญัง
พุทโธ  เม  สะระณัง  วะรัง
เอเตนะ  สัจจะวัชเชนะ


โหตุ  เต  ชะยะมังคะลัง
นัตถิ  เม  สะระณัง  อัญญัง

ธัมโม  เม  สะระณัง  วะรัง
เอเตนะ  สัจจะวัชเชนะ


โหตุ  เต  ชะยะมังคะลัง
นัตถิ  เม  สะระณัง  อัญญัง

สังโฆ  เม  สะระณัง  วะรัง
เอเตนะ  สัจจะวัชเชนะ


โหตุ  เต  ชะยะมังคะลัง ฯ
ยังกิญจิ  ระตะนัง  โลเก
วิชชะติ  วิวิธัง  ปุถุ
ระตะนัง  พุทธะสะมัง  นัตถิ

ตัส๎มา  โสตถี  ภะวันตุ  เต
ยังกิญจิ  ระตะนัง  โลเก

วิชชะติ  วิวิธัง  ปุถุ
ระตะนัง  ธัมมะสะมัง  นัตถิ

ตัส๎มา  โสตถี  ภะวันตุ  เต
ยังกิญจิ  ระตะนัง  โลเก

วิชชะติ  วิวิธัง  ปุถุ
ระตะนัง  สังฆะสะมัง  นัตถิ

ตัส๎มา  โสตถี  ภะวันตุ  เต ฯ
สักกัต๎วา  พุทธะระตะนัง
โอสะถัง  อุตตะมัง  วะรัง
หิตัง  เทวะมะนุสสานัง

พุทธะเตเชนะ  โสตถินา
นัสสันตุปัททะวา  สัพเพ

ทุกขา  วูปะสะเมนตุ  เต
สักกัต๎วา  พุทธะระตะนัง

โอสะถัง  อุตตะมัง  วะรัง
ปะริฬาหูปะสะมะนัง


ธัมมะเตเชนะ  โสตถินา
นัสสันตุปัททะวา  สัพเพ

ภะยา  วูปะสะเมนตุ  เต
สักกัต๎วา  สังฆะระตะนัง

โอสะถัง  อุตตะมัง  วะรัง
อาหุเนยยัง  ปาหุเนยยัง


สังฆะเตเชนะ  โสตถินา
นัสสันตุปัททะวา  สัพเพ

โรคา  วูปะสะเมนตุ  เต ฯ
                     อังคุลิมาละปะริตตัง
ยะโตหัง   ภะคินิ   อะริยายะ   ชาติยา   ชาโต   นาภิชานามิ   สัญจิจจะ   ปาณัง  ชีวิตา  โวโรเปตา ฯ   เตนะ   สัจเจนะ   โสตถิ   เต   โหตุ  โสตถิ  คัพภัสสะ ฯ
                     โพชฌังคะปะริตตัง
โพชฌังโค  สะติสังขาโต
ธัมมานัง  วิจะโย  ตะถา
วิริยัมปีติปัสสัทธิ -


โพชฌังคา  จะ  ตะถาปะเร
สะมาธุเปกขะโพชฌังคา

สัตเตเต  สัพพะทัสสินา
มุนินา  สัมมะทักขาตา


ภาวิตา  พะหุลีกะตา
สังวัตตันติ  อะภิญญายะ

นิพพานายะ  จะ  โพธิยา
เอเตนะ  สัจจะวัชเชนะ


โสตถิ  เต  โหตุ  สัพพะทา ฯ
เอกัส๎มิง  สะมะเย  นาโถ
โมคคัลลานัญจะ  กัสสะปัง
คิลาเน  ทุกขิเต  ทิส๎วา


โพชฌังเค  สัตตะ  เทสะยิ
เต  จะ  ตัง  อะภินันทิต๎วา

โรคา  มุจจิงสุ  ตังขะเณ
เอเตนะ  สัจจะวัชเชนะ


โสตถิ  เต  โหตุ  สัพพะทา ฯ
เอกะทา  ธัมมะราชาปิ

เคลัญเญนาภิปีฬิโต
จุนทัตเถเรนะ  ตัญเญวะ

ภะณาเปต๎วานะ  สาทะรัง
สัมโมทิต๎วา  จะ  อาพาธา

ตัมหา  วุฏฐาสิ  ฐานะโส
เอเตนะ  สัจจะวัชเชนะ


โสตถิ  เต  โหตุ  สัพพะทา ฯ
ปะหีนา  เต  จะ  อาพาธา
ติณณันนัมปิ  มะเหสินัง
มัคคาหะตะกิเลสา  วะ


ปัตตานุปปัตติธัมมะตัง
เอเตนะ  สัจจะวัชเชนะ


โสตถิ  เต  โหตุ  สัพพะทา ฯ
                          อะภะยะปะริตตัง

ยันทุนนิมิตตัง   อะวะมังคะลัญจะ
โย  จามะนาโป  สะกุณัสสะ  สัทโท
ปาปัคคะโห  ทุสสุปินัง  อะกันตัง
พุทธานุภาเวนะ   วินาสะเมนตุ ฯ
ยันทุนนิมิตตัง   อะวะมังคะลัญจะ
โย  จามะนาโป  สะกุณัสสะ  สัทโท
ปาปัคคะโห  ทุสสุปินัง  อะกันตัง
ธัมมานุภาเวนะ   วินาสะเมนตุ ฯ
ยันทุนนิมิตตัง   อะวะมังคะลัญจะ
โย  จามะนาโป  สะกุณัสสะ  สัทโท
ปาปัคคะโห  ทุสสุปินัง  อะกันตัง
สังฆานุภาเวนะ   วินาสะเมนตุ ฯ
                                   เทวะตาอุยโยชะนะคาถา
ทุกขัปปัตตา  จะ  นิททุกขา
ภะยัปปัตตา  จะ  นิพภะยา
โสกัปปัตตา  จะ  นิสโสกา

โหนตุ  สัพเพปิ  ปาณิโน
เอตตาวะตา  จะ  อัมเหหิ

สัมภะตัง  ปุญญะสัมปะทัง
สัพเพ  เทวานุโมทันตุ


สัพพะสัมปัตติสิทธิยา
ทานัง  ทะทันตุ  สัทธายะ

สีลัง  รักขันตุ  สัพพะทา
ภาวะนาภิระตา  โหนตุ


คัจฉันตุ  เทวะตาคะตา ฯ
สัพเพ  พุทธา  พะลัปปัตตา
ปัจเจกานัญจะ  ยัง  พะลัง
อะระหันตานัญจะ  เตเชนะ

รักขัง  พันธามิ  สัพพะโส ฯ
โส  อัตถะลัทโธ  สุขิโต
วิรุฬโห  พุทธะสาสะเน
อะโรโค  สุขิโต  โหหิ


สะหะ  สัพเพหิ  ญาติภิ
สา  อัตถะลัทธา  สุขิตา


วิรุฬหา  พุทธะสาสะเน
อะโรคา  สุขิตา  โหหิ


สะหะ  สัพเพหิ  ญาติภิ
เต  อัตถะลัทธา  สุขิตา


วิรุฬหา  พุทธะสาสะเน
อะโรคา  สุขิตา  โหถะ


สะหะ  สัพเพหิ  ญาติภิ ฯ
                      มงคลจักรวาฬใหญ่
สิริธิติมะติเตโชชะยะสิทธิมะหิทธิมะหาคุณาปะริมิตะปุญญาธิการัสสะ  สัพพันตะรายะนิวาระณะสะมัตถัสสะ   ภะคะวะโต   อะระหะโต   สัมมาสัมพุทธัสสะ  ท๎วัตติงสะมะหาปุริสะลักขะณานุภาเวนะ  อะสีต๎ยานุพ๎ยัญชะนานุภาเวนะ  อัฏฐุตตะระสะตะมังคะลานุภาเวนะ  ฉัพพัณณะรังสิยานุภาเวนะ   เกตุมาลานุภาเวนะ  ทะสะปาระมิตานุภาเวนะ   ทะสะอุประปาระมิตานุภาเวนะ   ทะสะปะระมัตถะปาระมิตานุภาเวนะ  สีละสะมาธิปัญญานุภาเวนะ  พุทธานุภาเวนะ  ธัมมานุภาเวนะ สังฆานุภาเวนะ   เตชานุภาเวนะ   อิทธานุภาเวนะ   พะลานุภาเวนะ  เญยยะธัมมานุภาเวนะ  จะตุราสีติสะหัสสะธัมมักขันธานุภาเวนะ  นะวะโลกุตตะระธัมมานุภาเวนะ  อัฏฐังคิกะมัคคานุภาเวนะ   อัฏฐะสะมาปัตติยานุภาเวนะ   ฉะฬะภิญญานุภาเวนะ  จะตุสัจจะญาณานุภาเวนะ  ทะสะพะละญาณานุภาเวนะ   สัพพัญญุตะญาณานุภาเวนะ  เมตตากะรุณามุทิตาอุเปกขานุภาเวนะ   สัพพะปะริตตานุภาเวนะ   ระตะนัตตะยะสะระณานุภาเวนะ   ตุย๎หัง   สัพพะโรคะโสกุปัททะวะทุกขะโทมะนัสสุปายาสา   วินัสสันตุ  สัพพะอันตะรายาปิ   วินัสสันตุ   สัพพะสังกัปปา  ตุย๎หัง   สะมิชฌันตุ   ทีฆายุตา   ตุย๎หัง  โหตุ   สะตะวัสสะชีเวนะ  สะมังคิโก   โหตุ   สัพพะทา ฯ   อากาสะปัพพะตะวะนะภูมิคังคามะหาสะมุททา   อารักขะกา   เทวะตา   สะทาตุม๎เห   อะนุรักขันตุ ฯ
ภะวะตุ  สัพพะมังคะลัง
รักขันตุ  สัพพะเทวะตา
สัพพะพุทธานุภาเวนะ


สะทา  โสตถี  ภะวันตุ  เต
ภะวะตุ  สัพพะมังคะลัง

รักขันตุ  สัพพะเทวะตา
สัพพะธัมมานุภาเวนะ


สะทา  โสตถี  ภะวันตุ  เต
ภะวะเต  สัพพะมังคะลัง

รักขันตุ  สัพพะเทวะตา
สัพพะสังฆานุภาเวนะ


สะทา  โสตถี  ภะวันตุ  เต ฯ
นักขัตตะยักขะภูตานัง

ปาปัคคะหะนิวาระณา
ปะริตตัสสานุภาเวนะ


หันต๎วา  เตสัง  อุปัททะเว
นักขัตตะยักขะภูตานัง


ปาปัคคะหะนิวาระณา
ปะริตตัสสานุภาเวนะ


หันตวา  เตสัง  อุปัททะเว
นักขัตตะยักขะภูตานัง


ปาปัคคะหะนิวาระณา
ปะริตตัสสานุภาเวนะ


หันต๎วา  เตสัง  อุปัททะเว
ต่อหน้า  59 – 63
                         บทสวดมนต์   วันพุธ
                       บทขัดธัมมะจักกัปปะวัตตะนะสูตร
อะนุตตะรัง  อะภิสัมโพธิง

สัมพุชฌิต๎วา  ตะถาคะโต
ปะฐะมัง  ยัง  อะเทเสสิ

ธัมมะจักกัง  อะนุตตะรัง
สัมมะเทวะ  ปะวัตเตนโต

โลเก  อัปปะฏิวัตติยัง
ยัตถากขาตา  อุโภ  อันตา

ปะฏิปัตติ  จะ  มัชฌิมา
จะตูส๎วาริยะสัจเจสุ


วิสุทธัง  ญาณะทัสสะนัง
เทสิตัง  ธัมมะราเชนะ


สัมมาสัมโพธิกิตตะนัง
นาเมนะ  วิสสุตัง  สุตตัง

ธัมมะจักกัปปะวัตตะนัง
เวยยากะระณะปาเฐนะ


สังคีตันตัมภะณามะ  เส ฯ
                           ธัมมะจักกัปปะวัตตะนะสุตตัง
เอวัมเม  สุตัง ฯ  เอกัง  สะมะยัง  ภะคะวา  พาราณะสิยัง  วิหะระติ  อิสิปะตะเน  มิคะทาเย ฯ  ตัต๎ระ  โข  ภะคะวา  ปัญจะวัคคิเย   ภิกขู  อามันเตสิ ฯ 
เท๎วเม  ภิกขะเว  อันตา  ปัพพะชิเตนะ  นะ  เสวิตัพพา  โย  จายัง  กาเมสุ กามะสุขัลลิกานุโยโค  หีโน  คัมโม  โปถุชชะนิโก  อะนะริโย  อะนัตถะสัญหิโต โย  จายัง  อัตตะกิละมะถานุโยโค  ทุกโข  อะนะริโย  อะนัตถะสัญหิโต ฯ 
เอเต  เต  ภิกขะเว  อุโภ  อันเต  อะนุปะคัมมะ  มัชฌิมา  ปะฏิปะทา ตะถาคะเตนะ  อะภิสัมพุทธา  จักขุกะระณี  ญาณะกะระณี  อุปะสะมายะ อะภิญญายะ  สัมโพธายะ  นิพพานายะ  สังวัตตะติ ฯ 
กะตะมา  จะ  สา  ภิกขะเว  มัชฌิมา  ปะฏิปะทา  ตะถาคะเตนะ
อะภิสัมพุทธา  จักขุกะระณี  ญาณะกะระณี  อุปะษมายะ  อะภิญญายะ
สัมโพธายะ  นิพพานายะ  สังวัตตะติ ฯ 
อะยะเมวะ  อะริโย  อัฏฐังคิโก  มัคโค ฯ  เสยยะถีทัง ฯ  สัมมาทิฏฐิ สัมมาสังกัปโป  สัมมาวาจา  สัมมากัมมันโต  สัมมาอาชีโว  สัมมาวายาโม สัมมาสะติ  สัมมาสะมาธิ ฯ
อะยัง  โข  สา  ภิกขะเว  มัชฌิมา  ปะฏิปะทา  ตะถาคะเตนะ อะภิสัมพุทธา  จักขุกะระณี  ญาณะกะระณี  อุปะสะมายะ  อะภิญญายะ
สัมโพธายะ  นิพพานายะ  สังวัตตะติ ฯ 
อิทัง  โข  ปะนะ  ภิกขะเว  ทุกขัง  อะริยะสัจจัง ฯ ชาติปิ  ทุกขา  ชะราปิ ทุกขา  มะระณัมปิ  ทุกขัง  โสกะปะริเทวะทุกขะโทมะนัสสุปายาสาปิ  ทุกขา อัปปิเยหิ  สัมปะโยโค  ทุกโข  ปิเยหิ  วิปปะโยโค  ทุกโข  ยัมปิจฉัง  นะ  ละภะติ ตัมปิ  ทุกขัง  สังขิตเตนะ  ปัญจุปาทานักขันธา  ทุกขา ฯ 
อิทัง  โข  ปะนะ  ภิกขะเว  ทุกขะสะมุทะโย  อะริยะสัจจัง ฯ  ยายัง  ตัณหา โปโนพภะวิกา  นันทิราคะสะหะคะตา  ตัต๎ระ  ตัต๎ราภินันทินี ฯ  เสยยะถีทัง ฯ กามะตัณหา  ภะวะตัณหา  วิภะวะตัณหา ฯ 
อิทัง  โข  ปะนะ  ภิกขะเว  ทุกขะนิโรโธ  อะริยะสัจจัง ฯ  โย  ตัสสาเยวะ ตัณหายะ  อะเสสะวิราคะนิโรโธ  จาโค  ปะฏินิสสัคโค  มุตติ  อะนาละโย ฯ 
อิทัง  โข  ปะนะ  ภิกขะเว  ทุกขะนิโรธะคามินี  ปะฏิปะทา  อะริยะสัจจัง ฯ 
อะยะเมวะ อะริโย  อัฏฐังคิโก  มัคโค ฯ เสยยะถีทังฯ สัมมาทิฏฐิ สัมมาสังกัปโป  สัมมาวาจา  สัมมากัมมันโต  สัมมาอาชีโว  สัมมาวายาโม สัมมาสะติ  สัมมาสะมาธิ ฯ
อิทัง  ทุกขัง  อะริยะสัจจันติ  เม  ภิกขะเว  ปุพเพ  อะนะนุสสุเตสุ ธัมเมสุ  จักขุง  อุทะปาทิ  ญาณัง  อุทะปาทิ  ปัญญา  อุทะปาทิ  วิชชา  อุทะปาทิ อาโลโก  อุทะปาทิ ฯ 
ตัง  โข  ปะนิทัง  ทุกขัง  อะริยะสัจจัง  ปะริญเญยยันติ เม ภิกขะเว ปุพเพ  อะนะนุสสุเตสุ  ธัมเมสุ  จักขุง  อุทะปาทิญาณัง  อุทะปาทิ ปัญญา อุทะปาทิ  วิชชา  อุทะปาทิ  อาโลโก  อุทะปาทิ ฯ
ตัง  โข  ปะนิทัง  ทุกขัง  อะริยะสัจจัง  ปะริญเญยยันติ เม ภิกขะเว  ปุพเพ  อะนะนุสสุเตสุ  ธัมเมสุ  จักขุง  อุทะปาทิ ญาณัง อุทะปาทิ ปัญญา อุทะปาทิ  วิชชา  อุทะปาทิ  อาโลโก  อุทะปาทิ ฯ
อิทัง  ทุกขะสะมุทะโย  อะริยะสัจจันติ  เม  ภิกขะเว  ปุพเพ  อะนะนุสสุเตสุ ธัมเมสุ  จักขุง  อุทะปาทิ  ญาณัง  อุทะปาทิ  ปัญญา  อุทะปาทิ  วิชชา  อุทะปาทิ อาโลโก  อุทะปาทิ ฯ
ตัง  โข  ปะนิทัง  ทุกขะสะมุทะโย  อะริยะสัจจัง  ปะหาตัพพันติ  เม  ภิกขะเว ปุพเพ  อะนะนุสสุเตสุ  ธัมเมสุ  จักขุง  อุทะปาทิ  ญาณัง  อุทะปาทิ  ปัญญา  อุทะปาทิ วิชชา  อุทะปาทิ  อาโลโก  อุทะปาทิ ฯ
ตัง  โข  ปะนิทัง  ทุกขะสะมุทะโย  อะริยะสัจจัง  ปะหีนันติ  เม  ภิกขะเว ปุพเพ  อะนะนุสสุเตสุ  ธัมเมสุ  จักขุง  อุทะปาทิ  ญาณัง  อุทะปาทิ  ปัญญา  อุทะปาทิ วิชชา  อุทะปาทิ  อาโลโก  อุทะปาทิ ฯ
อิทัง  ทุกขะนิโรโธ  อะริยะสัจจันติ  เม  ภิกขะเว  ปุพเพ  อะนะนุสสุเตสุ ธัมเมสุ  จักขุง  อุทะปาทิ  ญาณัง  อุทะปาทิ  ปัญญา  อุทะปาทิ  วิชชา  อุทะปาทิ อาโลโก  อุทะปาทิ ฯ
ตัง  โข  ปะนิทัง  ทุกขะนิโรโธ  อะริยะสัจจัง  สัจฉิกาตัพพันติ  เม  ภิกขะเว ปุพเพ  อะนะนุสสุเตสุ  ธัมเมสุ  จักขุง  อุทะปาทิ  ญาณัง  อุทะปาทิ  ปัญญา  อุทะปาทิ วิชชา  อุทะปาทิ  อาโลโก  อุทะปาทิ ฯ
ตัง  โข  ปะนิทัง  ทุกขะนิโรโธ  อะริยะสัจจัง  สัจฉิกะตันติ  เม  ภิกขะเว ปุพเพ  อะนะนุสสุเตสุ  ธัมเมสุ  จักขุง  อุทะปาทิ  ญาณัง  อุทะปาทิ  ปัญญา  อุทะปาทิ วิชชา  อุทะปาทิ  อาโลโก  อุทะปาทิ ฯ
อิทัง  ทุกขะนิโรธะคามินี  ปะฎิปะทา  อะริยะสัจจันติ  เม  ภิกขะเว  ปุพเพ อะนะนุสสุเตสุ  ธัมเมสุ  จักขุง  อุทะปาทิ  ญาณัง  อุทะปาทิ  ปัญญา  อุทะปาทิ วิชชา  อุทะปาทิ  อาโลโก  อุทะปาทิ ฯ
ตัง  โข  ปะนิทัง  ทุกขะนิโรธะคามินี  ปะฏิปะทา  อะริยะสัจจัง  ภาเวตัพพันติ เม  ภิกขะเว  ปุพเพ  อะนะนุสสุเตสุ  ธัมเมสุ  จักขุง  อุทะปาทิ  ญาณัง  อุทะปาทิ ปัญญา  อุทะปาทิ  วิชชา  อุทะปาทิ  อาโลโก  อุทะปาทิ ฯ
ตัง  โข  ปะนิทัง  ทุกขะนิโรธะคามินี  ปะฏิปะทา  อะริยะสัจจัง  ภาวิตันติ เม  ภิกขะเว  ปุพเพ  อะนะนุสสุเตสุ  ธัมเมสุ  จักขุง  อุทะปาทิ  ญาณัง อุทะปาทิ ปัญญา  อุทะปาทิ วิชชา อุทะปาทิ  อาโลโก อุทะปาทิฯ
ยาวะกีวัญจะ  เม  ภิกขะเว  อิเมสุ  จะตูสุ  อะริยะสัจเจสุ  เอวันติปะริวัฏฏัง  ท๎วาทะสาการัง  ยะถาภูตัง  ญาณะทัสสะนัง  นะ  สุวิสุทธัง  อะโหสิ ฯ
เนวะ  ตาวาหัง  ภิกขะเว  สะเทวะเก  โลเก  สะมาระเก  สะพรัหมะเก สัสสะมะณะพราหมะณิยา  ปะชายะ  สะเทวะมะนุสสายะ  อะนุตตะรัง สัมมาสัมโพธิง  อะภิสัมพุทโธ  ปัจจัญญาสิง ฯ
ยะโต  จะ  โข  เม  ภิกขะเว  อิเมสุ  จะตูสุ  อะริยะสัจเจสุ  เอวันติปะริวัฏฏัง  ท๎วาทะสาการัง  ยะถาภูตัง  ญาณะทัสสะนัง  นะ  สุวิสุทธัง  อะโหสิ ฯ
อะถาหัง  ภิกขะเว  สะเทวะเก  โลเก  สะมาระเก  สะพรัหมะเก
สัสสะมะณะพราหมะณิยา  ปะชายะ  สะเทวะมะนุสสายะ  อะนุตตะรัง
สัมมาสัมโพธิง  อะภิสัมพุทโธ  ปัจจัญญาสิง ฯ
ญานัญจะ  ปะนะ  เม  ทัสสะนัง  อุทะปาทิ  อะกุปปา  เม  วิมุตติ
อะยะมันติมา  ชาติ  นัตถิทานิ  ปุนัพภะโวติ ฯ
อิทะมะโวจะ  ภะคะวา ฯ  อัตตะมะนา  ปัญจะวัคคิยา  ภิกขู  ภะคะวะโต ภาสิตัง  อะภินันทุง ฯ  อิมัส๎มิญจะ  ปะนะ  เวยยากะระณัส๎มิง  ภัญญะมาเน อายัส๎มะโต  โกณฑัญญัสสะ  วิระชัง  วีตะมะลัง  ธัมมะจักขุง  อุทะปาทิ  ยังกิญจิ สะมุทะยะธัมมัง  สัพพันตัง นิโรธะธัมมันติ ฯ
ปะวัตติเต  จะ  ภะคะวะตา  ธัมมะจักเก  ภุมมา  เทวา  สัททะมะนุสสาเวสุง  เอตัมภะคะวะตา  พาราณะสิยัง  อิสิปะตะเน  มิคะทาเย  อะนุตตะรัง  ธัมมะจักกัง ปะวัตติตัง  อัปปะฏิวัตติยัง  สะมะเณนะ  วา  พราหมะเณนะ  วา  เทเวนะ  วา มาเรนะ  วา  พรัหมุนา  วา  เกนะจิ  วา  โลกัส๎มินติ ฯ
ภุมมานัง  เทวานัง  สัททัง  สุต๎วา
จาตุมมะหาราชิกา  เทวา  สัททะมะนุสสาเวสุง ฯ  จาตุมมะหาราชิกานัง เทวานัง  สัททัง  สุต๎วา
ตาวะติงสา  เทวา  สัททะมะนุสสาเวสุง ฯ  ตาวะติงสานัง  เทวานัง  สัททัง สุต๎วา
ยามา  เทวา  สัททะมะนุสสาเวสุง ฯ  ยามานัง  เทวานัง  สัททัง  สุต๎วา
ตุสิตา  เทวา  สัททะมะนุสสาเวสุง ฯ  ตุสิตานัง  เทวานัง  สัททัง  สุต๎วา
นิมมานะระตี  เทวา  สัททะมะนุสสาเวสุง ฯ  นิมมานะระตีนัง  เทวานัง สัททัง  สุต๎วา
ปะระนิมมิตะวะสะวัตตี  เทวา  สัททะมะนุสสาเวสุง ฯ  ปะระนิมมิตะวะสะวัตตีนัง  เทวานัง  สัททัง  สุต๎วา  ( เมื่อจะสวดย่อเพียงสวรรค์ ๖ ชั้น  ครั้นสวดมาถึงตรงนี้แล้วสวด  พรัหมะกายิกา  เทวา  สัททะมะนุสสะเวสุง  แล้วลง  เอตัมภะคะวะตา พาราณะสิยัง  อิสิปะตะเน  มิคะทาเย  ฯลฯ  เหมือนกันไปจนจบ )  พรัหมะปาริสัชชา เทวา  สัททะมะนุสสาเวสุง ฯ  พรัหมะปาริสัชชานัง  เทวานัง  สัททัง  สุตวา
พรัหมะปะโรหิตา  เทวา  สัททะมะนุสสาเวสุง ฯ  พรัหมะปะโรหิตานัง  เทวานัง สัททัง  สุต๎วา
มะหาพรัหมา  เทวา  สัททะมะนุสสาเวสุง ฯ  มะหาพรัหมานัง  เทวานัง สัททัง  สุต๎วา
ปะริตตาภา  เทวา  สัททะมะนุสสาเวสุง ฯ  ปะริตตาภานัง  เทวานัง  สัททัง สุต๎วา
อัปปะมาณาภา  เทวา  สัททะมะนุสสาเวสุง ฯ  อัปปะมาณาภานัง  เทวานัง สัททัง  สุต๎วา
อาภัสสะรา  เทวา  สัททะมะนุสสาเวสุง ฯ  อาภัสสะรานัง  เทวานัง  สัททัง สุต๎วา
ปะริตตะสุภา  เทวา  สัททะมะนุสสาเวสุง ฯ  ปะริตตะสุภานัง  เทวานัง สัททัง  สุต๎วา
อัปปะมาณะสุภา  เทวา  สัททะมะนุสสาเวสุง ฯ  สุภะกิณหะกานัง  เทวานัง สัททัง  สุต๎วา
สุภะกิณ๎หะกา เทวา  สัททะมะนุสสาเวสุง ฯ  สุภะกิณหะกานัง  เทวานัง สัททัง  สุต๎วา
( อะสัญญิสัตตา  เทวา  สัททะมะนุสสาเวสุง  อะสัญญิสัตตานัง  เทวานัง สัททัง  สุต๎วา )
เวหัปผะลา  เทวา  สัททะมะนุสสาเวสุง ฯ  เวหัปผะลานัง  เทวานัง สัททัง  สุต๎วา
อะวิหา  เทวา  สัททะมะนุสสาเวสุง ฯ  อะวิหานัง  เทวานัง  สุททัง  สุต๎วา
อะตัปปา  เทวา  สัททะมะนุสสาเวสุง ฯ  อะตัปปานัง  เทวานัง  สัททัง  สุต๎วา
สุทัสสา  เทวา  สัททะมะนุสสาเวสุง ฯ  สุทัสสานัง  เทวานัง  สัททัง  สุต๎วา
สุทัสสี  เทวา  สัททะมะนุสสาเวสุง ฯ  สุทัสสีนัง  เทวานัง  สัททัง  สุต๎วา
อะกะนิฏฐะกา  เทวา  สัททะมะนุสสาเวสุง ฯ
เอตัมภะคะวะตา  พาราณะสิยัง  อิสิปะตะเน  มิคะทาเย  อะนุตตะรัง ธัมมะจักกัง  ปะวัตติตัง  อัปปะฏิวัตติยัง  สะมะเณนะ  วา  พราหมะเณนะ  วา  เทเวนะ วา  มาเรนะ  วา  พรัหมุนา  วา  เกนะจิ  วา  โลกัส๎มินติ ฯ
อิติหะ  เตนะ  ขะเณนะ  เตนะ  มุหุตเตนะ  ยาวะ  พรัหมะโลกา  สัทโท อัพภุคคัจฉิ ฯ  อะยัญจะ  ทะสะสะหัสสี  โลกะธาตุ  สังกัมปิ  สัมปะกัมปิ  สัมปะเวธิ ฯ อัปปะมาโณ  จะ  โอฬาโร  โอภาโส  โลเก  ปาตุระโหสิ  อะติกกัมเมวะ  เทวานัง เทวานุภาวัง ฯ
อะถะโข  ภะคะวา  อุทานัง  อุทาเนสิ  อัญญาสิ  วะตะ  โภ  โกณฑัญโญ อัญญาสิ  วะตะ  โภ  โกณฑัญโญติ ฯ
อิติหิทัง  อายัส๎มะโต  โกณฑัญญัสสะ  อัญญาโกณฑัญโญเตว๎วะ  นามัง อะโหสีติ ฯ

            บทสวดมนต์   วันพฤหัสบดี
                           ถวายพรพระ
    นะโม  ตัสสะ  ภะคะวะโต  อะระหะโต  สัมมาสัมพุทธัสสะ ฯ
                                             ( ว่า ๓ หน )
อิติปิ  โส  ภะคะวา  อะระหัง  สัมมาสัมพุทโธ  วิชชาจะระณะ-สัมปันโน สุคะโต  โลกะวิทู  อะนุตตะโร  ปุริสะทัมมะสาระถิ  สัตถา  เทวะมะนุสสานัง  พุทโธ ภะคะวาติ ฯ
ส๎วากขาโต  ภะคะวะตา  ธัมโม  สันทิฏฐิโก  อะกาลิโก  เอหิปัสสิโก โอปะนะยิโก  ปัจจัตตัง  เวทิตัพโพ  วิญญูหีติ ฯ 
สุปะฏิปันโน  ภะคะวะโต  สาวะกะสังโฆ  อุชุปะฏิปันโน  ภะคะวะโต สาวะกะสังโฆ  ญายะปะฏิปันโน  ภะคะวะโต  สาวะกะสังโฆ  สามีจิปะฏิปันโน ภะคะวะโต  สาวะกะสังโฆ  ยะทิทัง  จัตตาริ  ปุริสะยุคานิ  อัฏฐะ  ปุริสะปุคคะลา เอสะ  ภะคะวะโต  สาวะกะสังโฆ  อาหุเนยโย  ปาหุเนยโย  ทักขิเณยโย อัญชะลีกะระณีโย  อะนุตตะรัง  ปุญญักเขตตัง  โลกัสสาติ ฯ
พาหุง  สะหัสสะมะภินิมมิตะสาวุธันตัง
ค๎รีเมขะลัง  อุทิตะโฆระสะเสนะมารัง
ทานาทิธัมมะวิธินา  ชิตะวา  มุนินโท
ตันเตชะสา  ภะวะตุ  เต  ชะยะมังคะลานิ ฯ
มาราติเรกะมะภิยุชฌิตะสัพพะรัตติง
โฆรัมปะนาฬะวะกะมักขะมะถัทธะยักขัง
ขันตีสุทันตะวิธินา  ชิตะวา  มุนินโท
ตันเตชะสา  ภะวะตุ  เต  ชะยะมังคะลานิ ฯ
นาฬาคิริง  คะชะวะรัง  อะติมัตตะภูตัง
ทาวัคคิจักกะมะสะนีวะ  สุทารุณันตัง
เมตตัมพุเสกะวิธินา  ชิตะวา  มุนินโท
ตันเตชะสา  ภะวะตุ  เต  ชะยะมังคะลานิ ฯ
อุกขิตตะขัคคะมะติหัตถะสุทารุณันตัง
ธาวันติโยชะนะปะถังคุลิมาละวันตัง
อิทธีภิสังขะตะมะโน  ชิตะวา  มุนินโท
ตันเตชะสา  ภะวะตุ  เต  ชะยะมังคะลานิ ฯ
กัต๎วานะ  กัฏฐะมุทะรัง  อิวะ  คัพภินียา
จิญจายะ  ทุฏฐะวะจะนัง  ชะนะกายะมัชเฌ
สันเตนะ  โสมะวิธินา  ชิตะวา  มุนินโท
ตันเตชะสา  ภะวะตุ  เต  ชะยะมังคะลานิ ฯ
สัจจัง  วิหายะ  มะติสัจจะกะวาทะเกตุง
วาทาภิโรปิตะมะนัง  อะติอันธะภูตัง
ปัญญาปะทีปะชะลิโต  ชิตะวา  มุนินโท
ตันเตชะสา  ภะวะตุ  เต  ชะยะมังคะลานิ ฯ
นันโทปะนันทะภุชะคัง  วิพุธัง  มะหิทธิง
ปุตเตนะ  เถระภุชะเคนะ  ทะมาปะยันโต
อิทธูปะเทสะวิธินา  ชิตะวา  มุนินโท
ตันเตชะสา  ภะวะตุ  เต  ชะยะมังคะลานิ ฯ
ทุคคาหะทิฏฐิภุชะเคนะ  สุทัฏฐะหัตถัง
พรัหมัง  วิสุทธิชุติมิทธิพะกาภิธานัง
ญาณาคะเทนะ  วิธินา  ชิตะวา  มุนินโท
ตันเตชะสา  ภะวะตุ  เต  ชะยะมังคะลานิ ฯ
เอตาปิ  พุทธะชะยะมังคะละอัฏฐะคาถา
โย  วาจะโน  ทินะทิเน  สะระเต  มะตันที
หิต๎วานะเนกะวิวิธานิ  จุปัททะวานิ
โมกขัง  สุขัง  อะธิคะเมยยะ  นะโร  สะปัญโญ ฯ
มะหาการุณิโก  นาโถ

หิตายะ  สัพพะปาณินัง
ปุเรต๎วา  ปาระมี  สัพพา

ปัตโต  สัมโพธิมุตตะมัง
เอเตนะ  สัจจะวัชเชนะ


โหตุ  เต  ชะยะมังคะลัง ฯ
ชะยันโต  โพธิยา  มูเล

สัก๎ยานัง  นันทิวัฑฒะโน
เอวัง  ต๎วัง  วิชะโย  โหหิ

ชะยัสสุ  ชะยะมังคะเล
อะปะราชิตะปัลลังเก


สีเส  ปะฐะวิโปกขะเร
อะภิเสเก  สัพพะพุทธานัง

อัคคัปปัตโต  ปะโมทะติ ฯ
สุนักขัตตัง  สุมังคะลัง


สุปะภาตัง  สุหุฏฐิตัง
สุขะโณ  สุมุหุตโต  จะ


สุยิฏฐัง  พรัหมะจาริสุ
ปะทักขิณัง  กายะกัมมัง

วาจากัมมัง  ปะทักขิณัง
ปะทักขิณัง  มะโนกัมมัง

ปะณิธี  เต  ปะทักขิณา
ปะทักขิณานิ  กัตวานะ


ละภันตัตเถ  ปะทักขิเณ ฯ
ภะวะตุ  สัพพะมังคะลัง
รักขันตุ  สัพพะเทวะตา
สัพพะพุทธานุภาเวนะ


สะทา  โสตถี  ภะวันตุ  เต ฯ
ภะวะตุ  สัพพะมังคะลัง

รักขันตุ  สัพพะเทวะตา
สัพพะธัมมานุภาเวนะ


สะทา โสตถี ภะวันตุ เต ฯ
ภะวะตุ  สัพพะมังคะลัง

รักขันตุ  สัพพะเทวะตา
สัพพะสังฆานุภาเวนะ


สะทา  โสตถี  ภะวันตุ  เต ฯ
                       คาถาโพธิบาท
บูระพารัส๎มิง  พระพุทธะคุณัง    บูระพารัส๎มิง  พระธัมเมตัง
บูระพารัส๎มิง  พระสังฆานัง  ทุกขะโรคะภะยัง  วิวัญชัยเย  สัพพะทุกข์  สัพพะโศก สัพพะโรค  สัพพะภัย  สัพพะเคราะห์  เสนียดจัญไร  วิวัญชัยเย  สัพพะธะนัง สัพพะลาภัง  ภะวันตุ  เม  รักขันตุ  สุรักขันตุ ฯ
หมายเหตุ  เที่ยวต่อ ๆ ไปให้เปลี่ยน  บูระพารัส๎มิง  เป็น       อาคะเนยรัส๎มิง - ทักษิณรัส๎มิง - หรดีรัส๎มิง -  ปัจจิมรัส๎มิง -  พายัพรัส๎มิง - อุดรรัส๎มิง -  อิสานรัส๎มิง - อากาศรัส๎มิง - ปะฐะวีรัส๎มิง  นอกนั้นเหมือนกันหมด
               คาถามงคลจักรวาลแปดทิศ
อิมัส๎มิงมงคลจักรวาลทั้งแปดทิศ  ประสิทธิ  จงมาเป็นกำแพงแก้วทั้งเจ็ดชั้น มาป้องกันห้อมล้อมรอบครัวทั่วอนัตตา  ราชะ  เสมานา  เขตเต  สะมันตา สะตะโยชะนะสะตะสะหัสสานิ  พุทธะชาละปะริกเขตเต  รักขันตุ  สุรักขันตุ ฯ
หมายเหตุ   เที่ยวต่อ ๆ ไปให้เปลี่ยน   พุทธะชาละปะริกเขตเต  เป็น ธัมมะชาละปะริกเขตเต -  ปัจเจกะพุทธะชาละปะริกเขตเต - สังฆะชาละปะริกเขตเต นอกนั้นเหมือนกันหมด

        บทสวดมนต์   วันศุกร์
                                พระวินัย
ยันเตนะ  ภะคะวะตา  ชานะตา  ปัสสะตา  อะระหะตา สัมมา-สัมพุทเธนะ ปะฐะมัง  ปาราชิกัง  กัตถะ  ปัญญัตตันติ ฯ  เวสาลิยัง  ปัญญัตตันติ ฯ  กัง  อารัพภาติ ฯ สุทินนัง  กะลันทะปุตตัง  อารัพภาติ ฯ  กิสมิง  วัตถุส๎มินติ ฯ  สุทินโน  กะลันทะปุตโต ปุราณะทุติยิกายะ  เมถุนัง  ธัมมัง  ปะฏิเสวิ  ตัส๎มิง  วัตถุสมินติ ฯ
เตนะ  สะมะเยนะ  พุทโธ  ภะคะวา  เวรัญชายัง  วิหะระติ  นะเฬรุปุจิมันทะมูเล มะหะตา  ภิกขุสังเฆนะ สัทธิง ปัญจะมัตเตหิ ภิกขุสะเตหิฯ
อัสโสสิ  โข  เวรัญโช  พ๎ราห๎มะโณ  สะมะโณ ขะลุ โภ โคตะโม  สัก๎ยะปุตโต สัก๎ยะกุลา  ปัพพะชิโต  เวรัญชายัง  วิหะระติ  นะเฬรุปุจิมันทะมูเล  มะหะตา ภิกขุสังเฆนะ  สัทธิง  ปัญจะมัตเตหิ ภิกขุสะเตหิ ฯ
ตังโข  ปะนะ  ภะวันตัง  โคตะมัง  เอวัง  กัล๎ยาโณ  กิตติสัทโท  อัพภุคคะโต  อิติปิ  โส  ภะคะวา  อะระหัง  สัมมาสัมพุทโธ  วิชชาจะ-ระณะสัมปันโน  สุคะโต  โลกะวิทู  อะนุตตะโร  ปุริสะทัมมะสาระถิ  สัตถา  เทวะมะนุสสานัง  พุทโธ  ภะคะวาติ ฯ
โส  อิมัง  โลกัง  สะเทวะกัง  ษมาระกัง  สะพรัหมะกัง  สัสสะ-มะณะพ๎ราห๎มะณิง  ปะชัง  สะเทวะมะนุสสานัง  สะยัง  อะภิญญา  สัจ-ฉิกัต๎วา  ปะเวเทติ  โส  ธัมมัง  เทเสติ  อาทิกัลยาณัง  มัชเฌกัลยานัง  ปะ-ริโย  สานะกัลยาณัง  สาตถัง  สะพยัญชะนัง เกวะละปะริปุณณัง  ปะริสุทธัง  พรัหมะจะริยัง  ปะกาเสติ ฯ
สาธุ  โข  ปะนะ  ตะถารูปานัง  อะระหะตัง  ทัสสะนัง  โหตีติ ฯ
                                  พระสูตร
เอวัมเม  สุตัง ฯ  เอกัง  สะมะยัง  ภะคะวา  อันตะรา  จะราชะคะหัง อันตะรา  จะ  นาลันทัง  อัทธานะมัคคะปะฏิปันโน  โหติ  มะหะตา  ภิกขุสังเฆนะ สัทธิง  ปัญจะมัตเตหิ  ภิกขุสะเตหิ ฯ  สุปปิโยปิ  โข  ปะริพพาชะโก  อันตะรา  จะ ราชะคะหัง  อันตะรา  จะ  นาลันทัง  อัทธานะมัคคะปะฏิปันโน  โหติ  สัทธิง อันเตวาสินา  พรัหมะทัตเตนะ  มาณะเวนะ ฯ  ตัต๎ระ  สุทัง  สุปปิโย  ปะริพพาชะโก อะเนกะปะริยาเยนะ  พุทธัสสะ  อะวัณณัง  ภาสะติ  ธัมมัสสะ อะวัณณัง  ภาสะติ สังฆัส-สะ  อะวัณณัง  ภาสะติ ฯ  สุปปิยัสสะ  ปะนะ  ปะริพพาขะกัสสะ  อันเตวาสี พรัหมะทัตโต  มาณะโว  อะเนกะปะริยาเยนะ  พุทธัสสะ  วัณณัง  ภาสะติ  ธัมมัสสะ วัณณัง  ภาสะติ  สังฆัสสะ  วัณณัง  ภาสะติ ฯ  อิติหะ  เต  อุโภ  อาจะริยันเตวาสี อัญญะมัญญัสสะ  อุชุวิปัจจะนิกะวาทา  ภะคะวันตัง  ปิฏฐิโต  ปิฏฐิโต  อะนุพันธา โหนติ  ภิกขุ  สังฆัญจะ ฯ
                                             พระสังคิณี
กุสะลา  ธัมมา  อะกุสะลา  ธัมมา  อัพ๎ยากะตา  ธัมมา ฯ  กะตะเม  ธัมมา กุสะลา ฯ  ยัส๎มิง  สะมะเย  กามาวะจะรัง  กุสะลัง  จิตตัง  อุปปันนัง  โหติ โสมะนัสสะสะหะคะตัง  ญาณะสัมปะยุตตัง  รูปารัมมะณัง  วา  สัททารัมมะณัง  วา คันธารัมมะณัง  วา  ระสารัมมะณัง  วา  โผฏฐัพพารัมมะณัง  วา  ธัมมารัมมะณัง  วา ยัง  ยัง  วา  ปะนารัพภะ  ตัส๎มิง  สะมะเย  ผัสโส  โหติ  อะวิกเขโป  โหติ  เย  วา  ปะนะ ตัส๎มิง  สะมะเย  อัญเญปิ  อัตถิ  ปะฏิจจะสะมุปปันนา  อะรูปิโน  ธัมมา  อิเม  ธัมมา กุสะลา ฯ
                                พระวิภังค์
ปัญจักขันธา  รูปักขันธา  เวทะนากขันโธ  สัญญากขันโธ  สังขารักขันโธ วิญญาณักขันโธ ฯ  ตัตถะ  กะตะโม  รูปักขันโธ ฯ  ยังกิญจิ  รูปัง  อะตีตานาคะตะปัจจุปปันนัง อัชฌัตตัง  วา  พะหิทธา  วา  โอฬาริกัง  วา  สุขุมัง  วา  หีนัง  วา  ปะณีตัง  วา  ยัง  ทูเร  วา สันติเก  วา  ตะเทกัชฌัง  อะภิสัญญูหิต๎วา  อะภิสังขิปิต๎วา  อะยัง  วุจจะติ  รูปักขันโธ ฯ
                                          พระธาตุกะถา
สังคะโห  อะสังคะโห ฯ  สังคะหิเตนะ  อะสังคะหิตัง  อะสังคะหิเตนะ  สังคะหิตัง  สังคะหิเตนะ  สังคะหิตัง  อะสังคะหิเตนะ  อะสังคะหิตัง ฯ  สัมปะโยโค  วิปปะโยโค ฯ สัมปะยุตเตนะ  วิปปะยุตตัง  วิปปะยุตเตนะ  สัมปะยุตตัง  อะสังคะหิตัง ฯ
                                  พระปุคคะละปัญญัตติ
ฉะ  ปัญญัตติโย  ขันธะปัญญัตติ  อายะตะนะปัญญัตติ  ธาตุปัญญัตติ สัจจะปัญญัตติ  อินท๎ริยะปัญญัตติ  ปุคคะละปัญญัตติ ฯ  กิตตาวะตา  ปุคคะลานัง ปุคคะละปัญญัติติ ฯ  สะมะยะวิมุตโต  อะสะมะยะวิมุตโต  กุปปะธัมโม  อุกุปปะธัมโม ปะริหานะธัมโม  อะปะริหานะธัมโม  เจตะนาภัพโพ  อะนุรักขะนาภัพโพ  ปุถุชชะโน โคตระภู  ภะยูปะระโต  อะภะยูปะระโต  ภัพพาคะมะโน  อะภัพพาคะมะโน  นิยะโต  อะนิยะโต ปะฏิปันนะโก  ผะเลฏฐิโต  อะระหา  อะระหัตตายะ  ปะฏิปันโน ฯ
                                       พระกะถาวัตถุ
ปุคคะโล  อุปะลัพภะติ  สัจฉิกัตถะปะระมัตเถนาติ  อามันตา ฯ  โย  สัจฉิกัตโถ ปะระมัตโถ  ตะโต  โส  ปุคคะโล  อุปะลัพภะติ  สัจฉิกัตถะปะระมัตเถนาติ ฯ  นะ  เหวัง วัตตัพเพ ฯ  อาชานาหิ  นิคคะหัง  หัญจิ  ปุคคะโล  อุปะลัพภะติ  สัจฉิกัตถะปะระมัตเถนะ เตนะ  วะตะ  เรวัตตัพเพ  โย  สัจฉิกัตโถ  ปะระมัตโถ  ตะโต  โส  ปุคคะโล อุปะลัพภะติ  สัจฉิกัตถะปะระมัตเถนาติ ฯ  มิจฉา ฯ
          พระยะมะกะ
เย  เกจิ  กุสะลา  ธัมมา  สัพเพ  เต  กุสะละมูลา ฯ  เย  วา  ปะนะ  กุสะละมูลา  สัพเพ  เต  ธัมมา  กุสะลา ฯ  เย  เกจิ  กุสะลา  ธัมมา  สัพเพ  เต  กุสะละมูเลนะ  เอกะมูลา ฯ  เย  วา  ปะนะ  กุสะละมูเลนะ  เอกะมูลา  สัพเพ  เต  ธัมมา  กุสะลา ฯ
                                        พระมะหาปัฏฐาน
เหตุปัจจะโย  อารัมมะณะปัจจะโย  อะธิปะติปัจจะโย  อะนันตะระปัจจะโย  สะมะนันตะระปัจจะโย  สะหะชาตะปัจจะโย  อัญญมัญญะปัจจะโย  นิสสะยะปัจจะโย  อุปะนิสสะยะปัจจะโย  ปุเรชาตะปัจจะโย  ปัจฉาชาตะปัจจะโย  อาเสวะนะปัจจะโย  กัมมะปัจจะโย  วิปากะปัจจะโย  อาหาระปัจจะโย  อินท๎ริยะปัจจะโย  ฌานะปัจจะโย  มัคคะปัจจะโย  สัมปะยุตตะปัจจะโย  วิปปะยุตตะปัจจะโย  อัตถิปัจจะโย  นัตถิปัจจะโย
วิคะตะปัจจะโย  อะวิคะตะปัจจะโย ฯ
                       ธัมมะสังคิณีมาติกา
กุสะลา  ธัมมา  อะกุสะลา  ธัมมา  อัพ๎ยากะตา  ธัมมา ฯ
สุขายะ  เวทะนายะ  สัมปะยุตตา  ธัมมา  ทุกขายะ  เวทะนายะ  สัมปะยุตตา ธัมมา อะทุกขะมะสุขายะ  เวทะนายะ สัมปะยุตตา ธัมมา ฯ
วิปากา  ธัมมา  วิปากะธัมมะธัมมา  เนวะวิปากะนะวิปากะ ธัมมะธัมมา ฯ
อุปาทินนุปาทานิยา  ธัมมา  อะนุปาทินนุปาทานิยา  ธัมมา  อะนุปาทินนานุปาทานิยา  ธัมมา ฯ
สังกิลิฏฐะสังกิเลสิกา  ธัมมา  อะสังกิลิฏฐะสังกิเลสิกา  ธัมมา  อะสังกิลิฏฐาสังกิเลสิกา  ธัมมา ฯ
สะวิตักกะสะวิจารา  ธัมมา  อะวิตักกะวิจาระมัตตา  ธัมมา  อะวิตักกาวิจารา  ธัมมา ฯ
ปีติสะหะคะตา  ธัมมา  สุขะสะหะคะตา  ธัมมา  อุเปกขาสะหะคะตา  ธัมมา ฯ
ทัสสะเนนะ  ปะหาตัพพา  ธัมมา  ภาวะนายะ  ปะหาตัพพา  ธัมมา  เนวะทัสสะเนนะ  นะภาวะนายะ  ปะหาตัพพา  ธัมมา ฯ
ทัสสะเนนะ  ปะหาตัพพะเหตุกา  ธัมมา  ภาวะนายะ  ปะหาตัพพะเหตุกา  ธัมมา  เนวะทัสสะเนนะ  นะภาวะนายะ  ปะหาตัพพะเหตุกา  ธัมมา ฯ
อาจะยะคามิโน  ธัมมา  อะปะจะยะคามิโน  ธัมมา  เนวาจะยะคามิโน  นาปะจะยะ คามิโน  ธัมมา ฯ
เสกขา  ธัมมา  อะเสกขา  ธัมมา  เนวะเสกขานาเสกขา  ธัมมา ฯ
ปะริตตา  ธัมมา  มะหัคคะตา  ธัมมา  อัปปะมาณา  ธัมมา ฯ
ปะริตตารัมมะณา  ธัมมา  มะหัคคะตารัมมะณา  ธัมมา  อัปปะมาณารัมมะณา  ธัมมา ฯ
หีนา  ธัมมา  มัชฌิมา  ธัมมา  ปะณีตา  ธัมมา ฯ
มิจฉัตตะนิยะตา  ธัมมา  สัมมัตตะนิยะตา  ธัมมา  อะนิยะตา  ธัมมา ฯ
มัคคารัมมะณา  ธัมมา  มัคคะเหตุกา  ธัมมา  มัคคาธิปะติโน  ธัมมา ฯ
อุปปันนา  ธัมมา  อะนุปปันนา  ธัมมา  อุปปาทิโน  ธัมมา ฯ
อะตีตา  ธัมมา  อะนาคะตา  ธัมมา  ปัจจุปปันนา  ธัมมา ฯ
อะตีตารัมมะณา  ธัมมา  อะนาคะตา  รัมมะณา  ธัมมา  ปัจจุปปันนารัมมะณา  ธัมมา ฯ
อัชฌัตตา  ธัมมา  พะหิทธา  ธัมมา  อัชฌัตตะพะหิทธา  ธัมมา ฯ
อัชฌัตตารัมมะณา  ธัมมา  พะหิทธารัมมะณา  ธัมมา  อัชฌัตตะพะหิทธารัมมะณา  ธัมมา ฯ
สะนิทัสสะนะสัปปะฏิฆา  ธัมมา  อะนิทัสสะนะสัปปะฏิฆา  ธัมมา  อะนิทัสสะนาปปะฏิฆา  ธัมมา ฯ
ต่อหน้า  59 - 63
    บทสวดมนต์   วันเสาร์
                                      พระสะหัสสะนัย
                                     สุทธิกะปะฏิปะทา

            ( กุสะลา  ธัมมา  อะกุสะลา  ธัมมา  อัพ๎ยากะตา  ธัมมา )
กะตะเม  ธัมมา  กุสะลา  ยัส๎มิง  สะมะเย  โลกุตตะรัง  ฌานัง  ภาเวติ  นิยยานิกัง  อะปะจะยะคามิง  ทิฏฐิคะตานัง  ปะหานายะ  ปะฐะ-มายะ  ภูมิยา  ปัตติยา  วิวิจเจวะ  กาเมหิ  ปะฐะมัง  ฌานัง  อุปะสัมปัช-ชะ  วิหะระติ  ทุกขาปะฏิปะทัง  ทันธาภิญญัง  ทุกขาปะฏิปะทัง  ขิปปา-ภิญญัง  สุขาปะฏิปะทัง  ทันธาภิญญัง  สุขาปะฏิปะทัง  ขิปปาภิญญัง  ตัส๎มิง  สะมะเย  ผัสโส  โหติ  อะวิกเขโป  โหติ  อิเม  ธัมมา  กุสะลา
กะตะเม  ธัมมา  กุสะลา  ยัส๎มิง  สะมะเย  โลกุตตะรัง  ฌานัง  ภาเวติ  นิยยานิกัง  อะปะจะยะคามิง  ทิฏฐิคะตานัง  ปะหานายะ  ปะฐะ-มายะ  ภูมิยา  ปัตติยา  วิตักกะวิจารานัง  วูปะสะมา  ทุติยัง  ฌานัง  ตะติ-ยัง  ฌานัง  จะตุตถัง ฌานัง ปะฐะมัง  ฌานัง  ปัญจะมัง  ฌานัง อุปะสัม-ปัชชะ  วิหะระติ  ทุกขาปะฏิปะทัง  ทันธาภิญญัง  ทุกขาปะฏิปะทัง ขิป-ปาภิญญัง  สุขาปะฏิปะทัง  ทันธาภิญญัง  สุขาปะฏิปะทัง  ขิปปาภิญญัง  ตัส๎มิง  สะมะเย  ผัสโส  โหติ  อะวิกเขโป  โหติ  อิเม  ธัมมา  กุสะลา
                     สุญญะตะมูละกะปะฏิปะทา

กะตะเม  ธัมมา  กุสะลา  ยัส๎มิง  สะมะเย  โลกุตตะรัง  ฌานัง  ภาเวติ  นิยยานิกัง  อะปะจะยะคามิง  ทิฏฐิคะตานัง  ปะหานายะ  ปะฐะมายะ  ภูมิยา  ปัตติยา  วิวิจเจวะ  กาเมหิ  ปะฐะมัง  ฌานัง  อุปะสัมปัชชะ  วิหะระติ  ทุกขาปะฏิปะทัง  ทันธาภิญญัง  สุญญะตัง  ทุกขาปะฏิปะทัง  ขิปปาภิญญัง  สุญญะตัง  สุขาปะฏิปะทัง  ทันธาภิญญัง  สุญญะตัง

สุขาปะฏิปะทัง  ขิปปาภิญญัง  สุญญะตัง  ตัส๎มิง  สะมะเย  ผัสโส  โหติ  อะวิกเขโป  โหติ อิเม  ธัมมา  กุสะลา
กะตะเม  ธัมมา  กุสะลา  ยัส๎มิง  สะมะเย  โลกุตตะรัง  ฌานัง  ภาเวติ  นิยยานิกัง อะปะจะยะคามิง  ทิฏฐิคะตานัง  ปะหานายะ  ปะฐะมายะ  ภูมิยา  ปัตติยา  วิตักกะวิจารานัง วูปะสะมา  ทุติยัง  ฌานัง  ตะติยัง  ฌานัง  จะตุตถัง ฌานัง ปะฐะมัง  ฌานัง  ปัญจะมัง  ฌานัง  อุปะสัม-ปัชชะ  วิหะระติ  ทุกขาปะฏิปะทัง  ทันธาภิญญัง  สุญญะตัง  ทุกขาปะฏิปะทัง ขิปปาภิญญัง  สุญญะตัง  สุขาปะฏิปะทัง  ทันธาภิญญัง  สุญญะตัง  สุขาปะฏิปะทัง ขิปปาภิญญัง  สุญญะตัง  ตัสมิง  สะมะเย  ผัสโส  โหติ  อะวิกเขโป  โหติ  อิเม  ธัมมา  กุสะลา
                    อัปปะณิหิตะปะฏิปะทา
กะตะเม  ธัมมา  กุสะลา  ยัส๎มิง  สะมะเย  โลกุตตะรัง  ฌานัง  ภาเวติ  นิยยานิกัง อะปะจะยะคามิง  ทิฏฐิคะตานัง  ปะหานายะ  ปะฐะ-มายะ  ภูมิยา  ปัตติยา  วิวิจเจวะ  กาเมหิ ปะฐะมัง  ฌานัง  อุปะสัมปัชชะ  วิหะระติ  ทุกขาปะฏิปะทัง  ทันธาภิญญัง  อัปปะณิหิตัง  ทุกขาปะฏิปะทัง  ขิปปาภิญญัง  อัปปะณิหิตัง  สุขาปะฏิปะทัง  ทันธาภิญญัง อัปปะณิหิตัง  สุขาปะฏิปะทัง  ขิปปาภิญญัง  อัปปะณิหิตัง  ตัสมิง  สะมะเย  ผัสโส  โหติ  อะวิกเขโป  โหติ อิเม  ธัมมา  กุสะลา
กะตะเม  ธัมมา  กุสะลา  ยัส๎มิง  สะมะเย  โลกุตตะรัง  ฌานัง  ภาเวติ  นิยยานิกัง  อะปะจะยะคามิง  ทิฏฐิคะตานัง  ปะหานายะ  ปะฐะมายะ  ภูมิยา  ปัตติยา  วิตักกะวิจารานัง วูปะสะมา  ทุติยัง  ฌานัง  ตะติยัง  ฌานัง  จะตุตถัง  ฌานัง ปะฐะมัง  ฌานัง ปัญจะมัง  ฌานัง  อุปะสัม-ปัชชะ  วิหะระติ  ทุกขาปะฏิปะทัง  ทันธาภิญญัง  อัปปะณิหิตัง  ทุกขาปะฏิปะทัง  ขิปปาภิญญัง  อัปปะณิหิตัง  สุขาปะฏิปะทัง  ทันธาภิญญัง  อัปปะณิหิตัง  สุขาปะฏิปะทัง  ขิปปาภิญญัง  อัปปะณิหิตัง  ตัส๎มิง  สะมะเย  ผัสโส  โหติ  อะวิกเขโป  โหติ  อิเม  ธัมมา  กุสะลา
                            อะธิปะติ
กะตะเม  ธัมมา  กุสะลา  ยัส๎มิง  สะมะเย  โลกุตตะรัง  ฌานัง  ภาเวติ  นิยยานิกัง  อะปะจะยะคามิง  ทิฏฐิคะตานัง  ปะหานายะ  ปะฐะมายะ  ภูมิยา  ปัตติยา  วิวิจเจวะ  กาเมหิ  ปะฐะมัง  ฌานัง  อุปะสัมปัชชะ  วิหะระติ  ทุกขาปะฏิปะทัง  ทันธาภิญญัง  ฉันทาธิปัตเตยยัง  วิริยา-ธิปัตเตยยัง  จิตตาธิปัตเตยยัง  วิมังสาธิปัตเตยยัง  ทุกขาปะฏิปะทัง ขิป-ปาภิญญัง  ฉันทาธิปัตเตยยัง  วิริยาธิปัตเตยยัง  จิตตาธิปัตเตยยัง  วิมังสาธิปัตเตยยัง  สุขาปะฏิปะทัง  ทันธาภิญญัง  ฉันทาธิปัตเตยยัง  วิริยาธิปัตเตยยัง  จิตตาธิปัตเตยยัง วิมังสาธิปัตเตยยัง สุขาปะฏิปะทัง ขิปปาภิญญัง  ฉันทาธิปัตเตยยัง  วิริยาธิปัตเตยยัง  จิตตาธิปัตเตยยัง  วิมังสาธิปัตเตยยัง  ตัส๎มิง  สะมะเย  ผัสโส  โหติ  อะวิกเขโป  โหติ  อิเม  ธัมมา  กุสะลา
กะตะเม  ธัมมา  กุสะลา  ยัส๎มิง  สะมะเย  โลกุตตะรัง  ฌานัง  ภาเวติ  นิยยานิกัง อะปะจะยะคามิง  ทิฏฐิคะตานัง  ปะหานายะ  ปะฐะมายะ  ภูมิยา  ปัตติยา  วิตักกะวิจารานัง วูปะสะมา  ทุติยัง  ฌานัง  ตะติยัง  ฌานัง  จะตุตถัง  ฌานัง ปะฐะมัง ฌานัง  ปัญจะมัง  ฌานัง  อุปะสัม-ปัชชะ  วิหะระติ  ทุกขาปะฏิปะทัง  ทันธาภิญญัง  ฉันทาธิปัตเตยยัง  วิริ-ยาธิปัตเตยยัง  จิตตาธิปัตเตยยัง  วิมังสาธิปัตเตยยัง  ทุกขาปะฏิปะทัง  ขิปปาภิญญัง  ฉันทาธิปัตเตยยัง  วิริยาธิปัตเตยยัง  จิตตาธิปัตเตยยัง  วิมังสาธิปัตเตยยัง  สุขาปะฏิปะทัง  ทันธาภิญญัง  ฉันทาธิปัตเตยยัง  วิริ-ยาธิปัตเตยยัง  จิตตาธิปัตเตยยัง  วิมังสาธิปัตเตยยัง  สุขาปะฏิปะทัง
ขิปปาภิญญัง  ฉันทาธิปัตเตยยัง  วิริยาธิปัตเตยยัง  จิตตาธิปัตเตยยัง  วิมังสาธิปัตเตยยัง
( อะทุกขะมะสุขาปะฏิปะทัง  ทันธาภิญญัง  ฉันทาธิปัตเตยยัง  วิริยาธิปัตเตยยัง  จิตตาธิปัตเตยยัง  วิมังสาธิปัตเตยยัง  อะทุกขะมะสุขาปะฏิปะทัง  ขิปปาภิญญัง  ฉันทาธิปัตเตยยัง  วิริยาธิปัตเตยยัง จิตตาธิปัตเตยยัง  วิมังสาธิปัตเตยยัง )  ตัส๎มิง  สะมะเย  ผัสโส  โหติ  อะวิกเขโป  โหติ  อิเม  ธัมมา กุสะลา        

      บทสวดมนต์   วันอาทิตย์
                                     ปัพพะโตปะมะคาถา
ยะถาปิ  เสลา  วิปุลา

นะภัง  อาหัจจะ  ปัพพะตา
สะมันตา  อะนุปะริเยยยุง

นิปโปเถนตา  จะตุททิสา
เอวัง  ชะรา  จะ  มัจจุ  จะ

อะธิวัตตันติ  ปาณิโน
ขัตติเย  พราหมะเณ  เวสเส

สุทเท  จัณฑาละปุกกุเส
นะ  กิญจิ  ปะริวัชเชติ


สัพพะเมวาภิมัททะติ
นะ  ตัตถะ  หัตถีนัง  ภูมิ

นะ  ระถานัง  นะ  ปัตติยา
นะ  จาปิ  มันตะยุทเธนะ

สักกา  เชตุง  ธะเนนะ  วา
ตัส๎มา  หิ  ปัณฑิโต  โปโส

สัมปัสสัง  อัตถะมัตตะโน
พุทเธ  ธัมเม  จะ  สังเฆ  จะ

ธีโร  สัทธัง  นิเวสะเย
โย  ธัมมะจารี  กาเยนะ


วาจายะ  อุทะ  เจตะสา
อิเธวะ  นัง  ปะสังสันติ


เปจจะ  สัคเค  ปะโมทะติ ฯ
                                    อะริยะธะนะคาถา
ยัสสะ  สัทธา  ตะถาคะเต
อะจะลา  สุปะติฏฐิตา
สีลัญจะ  ยัสสะ  กัล๎ยาณัง

อะริยะกันตัง  ปะสังสิตัง
สังเฆ  ปะสาโท  ยัสสัตถิ

อุชุภูตัญจะ  ทัสสะนัง
อะทะลิทโทติ  ตัง  อาหุ

อะโมฆันตัสสะ  ชีวิตัง
ตัสมา  สัทธัญจะ  สีลัญจะ

ปาสาทัง  ธัมมะทัสสะนัง
อะนุยุญเชถะ  เมธาวี


สะรัง  พุทธานะ  สาสะนันติ ฯ
                                   บทขัดธรรมนิยามะสูตร
ยัง  เว  นิพพานะญานัสสะ
ญานัง  ปุพเพ  ปะวัตตะเต
ตัสเสวะ  วิสะยีภูตา


ยายัง  ธัมมะนิยามะตา
อะนิจจะตา  ทุกขะตา  จะ

สัพเพสัง  จะ  อะนัตตะตา
ตัสสา  ปะกาสะกัง  สุตตัง

ยัง  สัมพุทเธนะ  ภาสิตัง
สาธูนัง  ญาณะจาเรนะ


ยะถา  พุทเธนะ  เทสิตัง
โยนิโส  ปะฏิปัตยัต๎ถัง


ตัง  สุตตันตัง  ภะณามะ  เส ฯ
                                    ธัมมะนิยามะสุตตัง
เอวัมเม  สุตัง ฯ  เอกัง  สะมะยัง  ภะคะวา  สาวัตถิยัง  วิหะระติ  เชตะวะเน  อะนาถะปิณฑิกัสสะ  อาราเม ฯ  ตัต๎ระ  โข  ภะคะวา  ภิกขู  อามันเตสิ  ภิกขะโวติ ฯ  ภะทันเตติ  เต  ภิกขู  ภะคะวะโต  ปัจจัสโสสุง ฯ  ภะคะวา  เอตะทะโวจะ
อุปปาทา  วา  ภิกขะเว  ตะถาคะตานัง  อะนุปปาทา  วา  ตะถาคะตานัง  ฐิตา  วะ  สา  ธาตุ  ธัมมัฏฐิตะตา  ธัมมะนิยามะตา  สัพเพ  สังขารา  อะนิจจาติ ฯ ตัง ตะถาคะโต  อะภิสัมพุชฌะติ  อะภิสะเมติ อะภิ-  สัมพุชฌิต๎วา  อะภิสะเมต๎วา  อาจิกขะติ  เทเสติ  ปัญญะเปติ  ปัฏฐะเปติ  วิวะระติ  วิภะชะติ  อุตตานีกะโรติ  สัพเพ  สังขารา  อะนิจจาติ ฯ
อุปปาทา  วา  ภิกขะเว  ตะถาคะตานัง  อะนุปปาทา  วา  ตะถาคะตานัง  ฐิตา  วะ  สา ธาตุ  ธัมมัฏฐิตะตา  ธัมมะนิยามะตา  สัพเพ  สังขารา  ทุกขาติ ฯ  ตัง  ตะถาคะโต  อะภิสัมพุชฌะติ  อะภิสะเมติ อะภิ-สัมพุชฌิต๎วา  อะภิสะเมต๎วา  อาจิกขะติ  เทเสติ  ปัญญะเปติ  ปัฏฐะเปติ  วิวะระติ  วิภะชะติ  อุตตานีกะโรติ  สัพเพ  สังขารา  ทุกขาติ ฯ
อุปปาทา  วา  ภิกขะเว  ตะถาคะตานัง  อะนุปปาทา  วา  ตะถาคะตานัง  ฐิตา  วะ  สา ธาตุ  ธัมมัฏฐิตะตา  ธัมมะนิยามะตา  สัพเพ  ธัมมา  อะนัตตาติ ฯ  ตัง  ตะถาคะโต  อะภิสัมพุชฌะติ  อะภิสะเมติ  อะภิ-สัมพุชฌิตว๎า  อะภิสะเมต๎วา  อาจิกขะติ  เทเสติ  ปัญญะเปติ  ปัฏฐะเปติ
วิวะระติ  วิภะชะติ  อุตตานีกะโรติ  สัพเพ  ธัมมา  อะนัตตาติ ฯ  อิทะมะโว  จะ  ภะคะวา ฯ  อัตตะมะนา  เต  ภิกขู  ภะคะวะโต  ภาสิตัง  อะภินันทุนติ ฯ
                                     ติลักขะณาทิคาถา
สัพเพ  สังขารา  อะนิจจาติ
ยะทา  ปัญญายะ  ปัสสะติ
อะถะ  นิพพินทะติ  ทุกเข

เอสะ  มัคโค  วิสุทธิยา
สัพเพ  สังขารา  ทุกขาติ

ยะทา  ปัญญายะ  ปัสสะติ
อะถะ  นิพพินทะติ  ทุกเข

เอสะ  มัคโค  วิสุทธิยา
สัพเพ  ธัมมา  อะนัตตาติ

ยะทา  ปัญญายะ  ปัสสะติ
อะถะ  นิพพินทะติ  ทุกเข

เอสะ  มัคโค  วิสุทธิยา
อัปปะกา  เต  มะนุสเสสุ

เย  ชะนา  ปาระคามิโน
อะถายัง  อิตะรา  ปะชา

ตีระเมวานุธาวะติ
เย  จะ  โข  สัมมะทักขาเต

ธัมเม  ธัมมานุวัตติโน
เต  ชะนา  ปาระเมสสันติ

มัจจุเธยยัง  สุทุตตะรัง
กัณหัง  ธัมมัง  วิปปะหายะ

สุกกัง  ภาเวถะ  ปัณฑิโต
โอกา  อะโนกะมาคัมมะ

วิเวเก  ยัตถะ  ทูระมัง
ตัต๎ราภิระติมิจเฉยยะ


หิต๎วา  กาเม  อะกิญจะโน
ปะริโยทะเปยยะ  อัตตานัง

จิตตัก๎เลเสหิ  ปัณฑิโต
เยสัง  สัมโพธิยังเคสุ


สัมมา  จิตตัง  สุภาวิตัง
อาทานะปะฏินัสสัคเค


อะนุปาทายะ  เย  ระตา
ชีณาสะวา  ชุติมันโต


เต  โลเก  ปะรินิพพุตาติ ฯ
                                ปะฏิจจะสะมุปปาทะปาฐะ
อะวิชชาปัจจะยา  สังขารา  สังขาระปัจจะยา  วิญญานัง  วิญญา-ณะปัจจะยา  นามะรูปัง  นามะรูปะปัจจะยา  สะฬายะตะนัง  สะฬายะตะนะปัจจะยา  ผัสโส  ผัสสะปัจจะยา  เวทะนา  เวทะนาปัจจะยา  ตัณหา  ตัณหาปัจจะยา  อุปาทานัง  อุปาทานะปัจจะยา  ภะโว  ภะวะปัจจะยา  ชาติ  ชาติปัจจะยา  ชะรามะระณัง  โสกะปะริเทวะทุกขะโทมะนัสสุปายาสา  สัมภะวันติ ฯ  เอวะเมตัสสะ  เกวะลัสสะ  ทุกขักขันธัสสะ  สะมุทะโย  โหติ ฯ
อะวิชชายะเต๎ววะ  อะเสสะวิราคะนิโรธา  สังขาระนิโรโธ  สังขาระนิโรธา  วิญญาณะนิโรโธ  วิญญาณะนิโรธา  นามะรูปะนิโรโธ  นามะรูปะนิโรธา  สะฬายะตะนะนิโรโธ  สะฬายะตะนะนิโรธา  ผัสสะนิโรโธ  ผัสสะนิโรธา  เวทะนานิโรโธ  เวทะนานิโรธา  ตัณหานิโรโธ  ตัณหานิโรธา  อุปาทานะนิโรโธ  อุปาทานะนิโรธา  ภะวะนิโรโธ  ภะวะนิโรธา  ชาตินิโรโธ  ชาตินิโรธา  ชะรามะระณัง  โสกะปะริเทวะทุก-ขะโทมะนัสสุปายาสา  นิรุชฌันติ ฯ  เอวะเมตัสสะ  เกวะลัสสะ  ทุกขัก-ขันธัสสะ  นิโรโธ  โหติ ฯ
                                       พุทธะอุทานะคาถา

ยะทา  หะเว  ปาตุภะวันติ  ธัมมา
อาตาปิโน  ฌายะโต  พ๎ราห๎มะณัสสะ
อะถัสสะ  กังขา  วะปะยันติ  สัพพา
ยะโต  ปะชานาติ  สะเหตุธัมมัง ฯ
ยะทา  หะเว  ปาตุภะวันติ  ธัมมา
อาตาปิโน  ฌายะโต  พราหมะณัสสะ
อะถัสสะ  กังขา  วะปะยันติ  สัพพา
ยะโต  ขะยัง  ปัจจะยานัง  อะเวทิ ฯ
ยะทา  หะเว  ปาตุภะวันติ  ธัมมา
อาตาปิโน  ฌายะโต  พราหมะณัสสะ
วิธูปะยัง  ติฏฐะติ  มาระเสนัง
สูโรวะ  โอภาสะยะมันตะลิกขันติ ฯ
                                    ภัทเทกะรัตตะคาถา

อะตีตัง  นานวาคะเมยยะ

นัปปะฏิกังเข  อะนาคะตัง
ยะทะตีตัมปะหีนันตัง


อัปปัตตัญจะ  อะนาคะตัง
ปัจจุปปันนัญจะ  โย  ธัมมัง

ตัตถะ  ตัตถะ  วิปัสสะติ
อะสังหิรัง  อะสังกุปปัง

ตัง  วิทธา  มะนุพ๎รูหะเย
อัชเชวะ  กิจจะมาตัปปัง

โก  ชัญญา  มะระณัง  สุเว
นะ  หิ  โน  สังคะรันเตนะ

มะหาเสเนนะ  มัจจุนา
เอวัง  วิหาริมาตาปิง


อะโหรัตตะมะตันทิตัง
ตัง  เว  ภัทเทกะรัตโตติ

สันโต  อาจิกขะเต  มุนิติ ฯ

ธาตุปะฏิกูละปัจจะเวกขะณะวิธี
(นำ)  หันทะ  มะยัง  ธาตุปะฏิกูละปัจจะเวกขะณะ ปาฐัง ภะณามะ  เสฯ
(รับ)  ยะถาปัจจะยัง ปะวัตตะมานัง ธาตุมัตตะเมเวตัง ยะทิทัง  จีวะรัง ฯ ตะทุปะภุญชะโก  จะ  ปุคคะโล  ธาตุมัตตะโก  นิสสัตโต  นิชชีโว  สุญโญ ฯ  สัพพานิ ปะนะ  อิมานิ  จีวะรานิ  อะชิคุจฉะนียานิ  อิมัง  ปูติกายัง  ปัต๎วา  อะติวิยะ  ชิคุจฉะนียานิ ชายันติ ฯ
ยะถาปัจจะยัง  ปะวัตตะมานัง  ธาตุมัตตะเมเวตัง  ยะทิทัง  ปิณฑะปาโต ฯตะทุปะภุญชะโก  จะ  ปุคคะโล  ธาตุมัตตะโก  นิสสันโต  นิชชีโว  สุญโญ ฯ  สัพโพ ปะนายัง  ปิณฑะปาโต  อะชิคุจฉะนีโย  อิมัง  ปูติกายัง  ปัต๎วา  อะติวิยะ  ชิคุจฉะนีโย ชะยาติ ฯ
ยะถาปัจจะยัง  ปะวัตตะมานัง  ธาตุมัตตะเมเวตัง  ยะทิทัง  เสนาสะนัง ฯ ตะทุปะภุญชะโก  จะ  ปุคคะโล  ธาตุมัตตะโก  นิสสัตโต  นิชชีโว  สุญโญ ฯ  สัพพานิ ปะนะ  อิมานิ  เสนาสะนานิ  อะชิคุจฉะนียานิ  อิมัง  ปูติกายัง  ปัต๎วา  อะติวิยะ ชิคุจฉะนียานิ  ชายันติ ฯ
ยะถาปัจจะยัง  ปะวัตตะมานัง  ธาตุมัตตะเมเวตัง  ยะทิทัง คิลานะปัจจะยะเภสัชชะปะริกขาโร ฯ  ตะทุปะภุญชะโก  จะ  ปุคคะโล ธาตุมัตตะโก  นิสสัตโต  นิชชีโว  สุญโญ ฯ  สัพโพ  ปะนายัง คิลานะปัจจะยะเภสัชชะปะริกขาโร  อะชิคุจฉะนีโย  อิมัง  ปูติกายัง  ปัต๎วา  อะติวิยะ  ชิคุจฉะนีโย  ชายะติ ฯ
อะตีตะปัจจะเวกขะณะวิธี
( นำ )
หันทะ  มะยัง  อะตีตะปัจจะเวกขะณะ  ปาฐัง  ภะณามะ  เส ฯ
( รับ )
อัชชะ  มะยา  อะปัจจะเวกขิต๎วา  ยัง  จีวะรัง  ปะริภุตตัง,  ตัง  ยาวะเทวะ สีตัสสะ  ปะฏิฆาตายะ,  อุณ๎หัสสะ  ปะฏิฆาตายะ,  ฑังสะมะกะสะวาตาตะปะสิริงสะปะสัมผัสสานัง  ปะฏิฆาตายะ,  ยาวะเทวะ  หิริโกปินะปะฏิจฉาทะนัตถัง ฯ
อัชชะ  มะยา  อะปัจจะเวกขิต๎วา  โย  ปิณฑะปาโต  ปะริภุตโต, โส  เนวะ ท๎วายะ  นะ  มะทายะ  นะ  มัณฑะนายะ  นะ  วิภูสะนายะ ,  ยาวะเทวะ  อิมัสสะ กายัสสะ  ฐิติยา  ยาปะนายะ  วิหิงสุปะระติยา  พรัหมะจะริยานุคคะหายะ,  อิติ ปุราณัญจะ  เวทะนัง  ปะฏิหังขามิ  นะวัญจะ  เวทะนัง  นะ  อุปปาเทสสามิ,  ยาต๎รา จะ  เม  ภะวิสสะติ  อะนะวัชชะตา  จะ  ผาสุวิหาโร  จาติ ฯ 
อัชชะ  มะยา  อะปัจจะเวกขิต๎วา  ยัง  เสนาสะนัง  ปะริภุตตัง,  ตัง  ยาวะเทวะ สีตัสสะ  ปะฏิฆาตายะ,  อุณ๎หัสสะ  ปะฏิฆาตายะ,  ฑังสะมะกะสะวาตาตะปะสิริงสะปะสัมผัสสานัง  ปะฏิฆาตายะ,  ยาวะเทวะ  อุตุปะริสสะยะวิโนทะนัง ปะฏิสัลลานารามัตถัง ฯ 
อัชชะ  มะยา  อะปัจจะเวกขิตวา  โย  คิลานะปัจจะยะเภสัชชะปะริกขาโร ปะริภุตโต,  โส  ยาวะเทวะ  อุปปันนานัง  เวยยาพาธิกานัง  เวทะนานัง  ปะฏิฆาตายะ, อัพยาปัชฌะปะระมะตายาติ ฯ
เมตตานิสังสะสุตตะปาโฐ
เมตตายะ  ภิกขะเว  เจโตวิมุตติยา  อาเสวิตายะ  ภาวิตายะ พะหุลีกะตายะ  ยานีกะตายะ วัตถุกะตายะ อะนุฏฐิตายะ ปะริจิตายะ สุสะมา-รัทธายะ เอกาทะสานิสังสา  ปาฏิกังขา ฯ  กะตะเม  เอกาทะสะ ฯ  สุขัง  สุปะติ  สุขัง  ปะฏิพุชฌะติฯ นะ ปาปะกัง สุปินัง ปัสสะติฯ มะนุสสานัง  ปิโย  โหติ ฯ  อะมะนุสสานัง  ปิโย  โหติ ฯ เทวะตา  รักขันติ ฯ  นาสสะ  อัคคิ  วา  วิสัง  วา  สัตถัง  วา  กะมะติ ฯ  ตุวะฏัง  จิตตัง สะมาธิยะติ ฯ  มุขะวัณโณ  วิปปะสีทะติ ฯ  อะสัมมุฬ๎โห  กาลัง  กะโรติ ฯ  อุตตะริง อัปปะฏิวิชฌันโต  พรัหมะโลกูปะโค  โหติ ฯ 
เมตตายะ  ภิกขะเว  เจโตวิมุตติยา  อาเสวิตายะ  ภาวิตายะ พะหุลีกะตายะ ยานีกะตายะ วัตถุกะตายะ อะนุฏฐิตายะ ปะริจิตายะ สุสะมา-รัทธายะ อิเม  เอกาทะสานิสังสา ปาฏิกังขาติ ฯ  อิทะมะโวจะ  ภะคะวา ฯ  อัตตะมะนา  เต  ภิกขู ภะคะวะโต  ภาสิตัง  อะภินันทุนติ ฯ
วันทาใหญ่
วันทามิ  พุทธัง  สัพพะเมโทสัง  ขะมะถะ  เม  ภันเต  วันทามิ  ธัมมัง  สัพพะเมโทสัง ขะมะถะ  เม  ภันเต  วันทามิ  สังฆัง  สัพพะเม-โทสัง  ขะมะถะ  เม  ภันเต  อาราเม พัทธะเสมายัง  โพธิรุกขัง  เจติยัง  สัพพะเมโทสัง  ขะมะถะ  เม ภันเต  วันทามิ  ครูอุปัชฌาย์ อาจาริยะคุณัง  สัพพะเมโทสัง  ขะมะถะ  เม  ภันเต  วันทามิ  ภันเต  ภะคะวา  โลกะนาถัง อะตีตัง  เมโทสัง  อะนาคะตัง  เมโทสัง  ปัจจุปปันนัง  เมโทสัง  ขะ-มะถะ  เม  ภันเต  สาธุ  สาธุ อนุโมทามิ  ( หยุดชั่วครู่ )  อามันตะยามิ  โว  ภิกขะเว ปะฏิเวทะยามิ โว  ภิกขะเว ขะยะวะยะ  ธัมมา  สังขารา อัปปะ-มาเทนะ  สัมปาเทถาติ  อิจเจวะมัจจันตะ นะมัสสะเนยยัง นะมัสษมาโน  ระตะนัตตะยัง  ยัง  ปุญญาภิสันทัง  วิปุลัง  อะลัตถัง  ตัสสานุภาเวนะ หะลันตะราโย ฯ
กรวดน้ำอิมินา
( นำ )
หันทะ  มะยัง  อุททิสะนาธิฏฐานะคาถาโย  ภะณามะ  เส ฯ
( รับ )
อิมินา  ปุญญะกัมเมนะ
อุปัชฌายา  คุณุตตะรา
 
อาจริยูปะการา  จะ
        มาตาปิตา จะ ญาตะกา (ปิยา มะมัง)
สุริโย  จันทิมา  ราชา


คุณะวันตา  นะราปิ  จะ
พรัหมะมารา  จะ  อินทา  จะตุ

โลกะปาลา  จะ  เทวะตา
ยะโม  มิตตา  มะนุสสา  จะ

มัชฌัตตา  เวริกาปิ  จะ
สัพเพ  สัตตา  สุขี  โหนตุ

ปุญญานิ  ปะกะตานิ  เม
สุขัง  จะ  ติวิธัง  เทนตุ


ขิปปัง  ปาเปถะ  โว  มะตัง ฯ
อิมินา  ปุญญะกัมเมนะ

อิมินา  อุททิเสนะ  จะ
ขิปปาหัง  สุละเภ  เจวะ

ตัณหุปาทานะเฉทะนัง
เย  สันตาเน  หินา  ธัมมา

ยาวะ  นิพพานะโต  มะมัง
นัสสันตุ  สัพพะทา  เยวะ

ยัตถะ  ชาโต  ภะเว  ภะเว
อุชุจิตตัง  สะติปัญญา


สัลเลโข  วิริยัมหินา
มารา  ละภันตุ  โนกาสัง

กาตุญจะ  วิริเยสุ  เม
พุทธาทิปะวะโร  นาโถ

ธัมโม  นาโถ  วะรุตตะโม
นาโถ  ปัจเจกะพุทโธ  จะ

สังโฆ  นาโถตตะโร  มะมัง
เตโสตตะมานุภาเวนะ


มาโรกาสัง  ละภันตุ  มา ฯ
      อนุโมทนาวิธี
          ( ผู้เป็นประธานเริ่มต้น )

ยะถา  วาริวะหา  ปูรา
ปะริปูเรนติ  สาคะรัง
เอวะเมวะ  อิโต  ทินนัง
เปตานัง  อุปะกัปปะติ
อิจฉิตัง  ปัตถิตัง  ตุมหัง
ขิปปะเมวะ  สะมิชฌะตุ
สัพเพ  ปูเรนตุ  สังกัปปา
จันโท  ปัณณะระโส  ยะถา
มะณิ  โชติระโส  ยะถา ฯ
                                       ( รับพร้อมกัน )

สัพพีติโย  วิวัชชันตุ

สัพพะโรโค  วินัสสะตุ
มา  เต ภะวัตวันตะราโย
สุขี  ทีฆายุโก  ภะวะ
สัพพีติโย  วิวัชชันตุ

สัพพะโรโค  วินัสสะตุ
มา  เต ภะวัตวันตะราโย
สุขี  ทีฆายุโก  ภะวะ
สัพพีติโย  วิวัชชันตุ

สัพพะโรโค  วินัสสะตุ
มา  เต ภะวัตวันตะราโย
สุขี  ทีฆายุโก  ภะวะ
อะภิวาทะนะสีลิสสะ

นิจจัง  วุฑฒาปะจายิโน
จัตตาโร  ธัมมา  วัฑฒันติ
อายุ  วัณโณ  สุขัง  พะลัง ฯ
    มงคลจักรวาฬน้อย
สัพพะพุทธานุภาเวนะ  สัพพะธัมมานุภาเวนะ  สัพพะสังฆานุภาเวนะ  พุทธะระตะนัง  ธัมมะระตะนัง  สังฆะระตะนัง  ติณณัง  ระตะนานัง  อานุภาเวนะ  จะตุราสีติสะหัสสะธัมมักขันธานุภาเวะนะ ปิฏะ-กัตตะยานุภาเวนะ  ชินะสาวะกานุภาเวนะ  สัพเพ  เต  โรคา  สัพเพ  เต
ภะยา  สัพเพ  เต  อันตะรายา  สัพเพ  เต  อุปัททะวา  สัพเพ  เต  ทุนนิมิตตา  สัพเพ  เต อะวะมังคะลา  วินัสสันตุ  อายุวัฑฒะโก  ธะนะวัฑฒะโก  สิริวัฑฒะโก  ยะสะวัฑฒะโก  พะละวัฑฒะโก  วัณณะวัฑฒะโก สุขะ-วัฑฒะโก  โหตุ  สัพพะทา ฯ
ทุกขะโรคะภะยา  เวรา

โสกา  สัตตุ  จุปัททะวา
อะเนกา  อันตะรายาปิ


วินัสสันตุ  จะ  เตชะสา
ชะยะสิทธิ  ธะนัง  ลาภัง

โสตถิ  ภาค๎ยัง  สุขัง  พะลัง
สิริ  อายุ  จะ  วัณโณ  จะ

โภคัง  วุฑฒี  จะ  ยะสะวา
สะตะวัสสา  จะ  อายู  จะ

ชีวะสิทธี  ภะวันตุ  เต ฯ
       มงคลจักรวาลน้อย   ( ย่อ )
ระตะนัตตะยานุภาเวนะ
ระตะนัตตะยะเตชะสา
ทุกขะโรคะภะยา  เวรา


โสกา  สัตตุ  จุปัททะวา
อะเนกา  อันตะรายาปิ


วินัสสันตุ  อะเสสะโต
ชะยะสิทธิ  ธะนัง  ลาภัง

โสตถิ  ภาคยัง  สุขัง  พะลัง
สิริ  อายุ  จะ  วัณโณ  จะ

โภคัง  วุฑฒี  จะ  ยะสะวา
สะตะวัสสา  จะ  อายู  จะ

ชีวะสิทธิ  ภะวันตุ  เต ฯ
     โภชะนะทานานุโมทะนาคาถา
อายุโท  พะละโท  ธีโร

วัณณะโท  ปะฏิภาณะโท
สุขัสสะ  ทาตา  เมธาวี


สุขัง  โส  อะธิคัจฉะติ
อายุง  ทัต๎วา พะลัง วัณณัง

สุขัญจะ  ปะฏิภาณะโท
ทีฆายุ  ยะสะวา  โหติ


ยัตถะ  ยัตถูปะปัชชะตีติ ฯ
     อาฏานาฏิยะปะริตตัง   ( ย่อ )
สัพพะโรคะวินิมุตโต

สัพพะสันตาปะวัชชิโต
สัพพะเวระมะติกกันโต

นิพพุโต  จะ  ตุวัง  ภะวะ ฯ
สัพพีติโย  วิวัชชันตุ


สัพพะโรโค  วินัสสะตุ
มา  เต  ภะวัตวันตะราโย

สุขี  ทีฆายุโก  ภะวะ
อะภิวาทะนะสีลิสสะ


นิจจัง  วุฑฒาปะจายิโน
จัตตาโร  ธัมมา  วัฑฒันติ

อายุ  วัณโณ  สุขัง  พะลัง ฯ
                     เทวะตาทิสสะทักขิณานุโมทะนาคาถา
ยัส๎มิง  ปะเทเส  กัปเปติ

วาสัง  ปัณฑิตะชาติโย
สีละวันเตตถะ  โภเชต๎วา

สัญญะเต  พรัหมะจาริโน
ยา  ตัตถะ  เทวะตา  อาสุง

ตาสัง  ทักขิณะมาทิเส
ตา  ปูชิตา  ปูชะยันติ


มานิตา  มานะยันติ  นัง
ตะโต  นัง  อะนุกัมปันติ

มาตา  ปุตตังวะ  โอระสัง
เทวะตานุกัมปิโต  โปโส

สะทา  ภัทรานิ  ปัสสะติ ฯ
                        เทวะตาภิสัมมันตะนะคาถา
ยานีธะ  ภูตานิ  ษมาคะตานิ
ภุมมานิ  วา  ยานิ  วะ  อันตะลิกเข
สัพเพ  วะ  ภูตา  สุมะนา  ภะวันตุ
อะโถปิ  สักกัจจะ  สุณันตุ  ภาสิตัง
สุภาสิตัง  กิญจิปิ  โว  ภะเณมุ
ปุญเญ  สะตุปปาทะกะรัง  อะปาปัง
ธัมมูปะเทสัง  อะนุการะกานัง
ตัส๎มา  หิ  ภูตานิ  สะเมนตุ  สัพเพ
เมตตัง  กะโรถะ  มานุสิยา  ปะชายะ
ภูเตสุ  พาฬหัง  กะตะภัตติกายะ
ทิวา  จะ  รัตโต  จะ  หะรันติ  เย  พะลิง
ปัจโจปะการัง  อะภิกังขะมานา
เต  โข  มะนุสสา  ตะนุกานุภาวา
ภูตา  วิเสเสนะ  มะหิทธิกา  จะ
อะทิสสะมานา  มะนุเชหิ  ญาตา
ตัส๎มา  หิ  เน  รักขะถะ  อัปปะมัตตา ฯ
     ติโรกุฑฑะกัณฑะปัจฉิมภาค
อะทาสิ  เม  อะกาสิ  เม


ญาติมิตตา  สะขา  จะ  เม
เปตานัง  ทักขิณัง  ทัชชา

ปุพเพ  กะตะมะนุสสะรัง
นะ  หิ  รุณณัง  วา  โสโก  วา

ยา  วัญญา  ปะริเทวะนา
นะ  ตัง  เปตานะมัตถายะ

เอวัง  ติฏฐันติ  ญาตะโย
อะยัญจะ  โข  ทักขิณา  ทินนา

สังฆัมหิ  สุปะติฏฐิตา
ทีฆะรัตตัง  หิตายัสสะ


ฐานะโส  อุปะกัปปะติ

โส  ญาติธัมโม  จะ  อะยัง  นิทัสสิโต
เปตานะ  ปูชา  จะ  กะตา  อุฬารา
พะลัญจะ  ภิกขูนะมะนุปปะทินนัง
ตุมเหหิ  ปุญญัง  ปะสุตัง  อะนัปปะกันติ ฯ
               อัคคัปปะสาทะสุตตะคาถา
อัคคะโต  เว  ปะสันนานัง

อัคคัง  ธัมมัง  วิชานะตัง
อัคเค  พุทเธ  ปะสันนานัง

ทักขิเณยเย  อะนุตตะเร
อัคเค  ธัมเม  ปะสันนานัง

วิราคูปะสะเม  สุเข
อัคเค  สังเฆ  ปะสันนานัง

ปุญญักเขตเต  อะนุตตะเร
อัคคัส๎มิง  ทานัง  ทะทะตัง

อัคคัง  ปุญญัง  ปะวัฑฒะติ
อัคคัง  อายุ  จะ  วัณโณ  จะ

ยะโส  กิตติ  สุขัง  พะลัง
อัคคัสสะ  ทาตา  เมธาวี

อัคคะธัมมะสะมาหิโต
เทวะภูโต  มะนุสโส  วา

อัคคัปปัตโต  ปะโมทะตีติ
        กาละทานะสุตตะคาถา
กาเล  ทะทันติ  สะปัญญา
วะทัญญู  วีตะมัจฉะรา
กาเลนะ  ทินนัง  อะริเยสุ

อุชุภูเตสุ  ตาทิสุ
วิปปะสันนะมะนา  ตัสสะ

วิปุลา  โหติ  ทักขิณา
เย  ตัตถะ  อะนุโมทันติ

เวยยาวัจจัง  กะโรนติ  วา
นะ  เตนะ  ทักขิณา  โอนา

เตปิ  ปุญญัสสะ  ภาคิโน
ตัส๎มา  ทะเท  อัปปะฏิวานะจิตโต    
ยัตถะ  ทินนัง  มะหัปผะลัง
ปุญญานิ  ปะระโลกัสมิง

ปะติฏฐา  โหนติ  ปาณินันติ ฯ
โส  อัตถะลัทโธ  สุขิโต
วิรุฬโห  พุทธะสาสะเน
อะโรโค  สุขิโต  โหหิ


สะหะ  สัพเพธิ  ญาติภิ
สา  อัตถะลัทธา  สุขิตา


วิรุฬหา  พุทธะสาสะเน
อะโรคา  สุขิตา  โหหิ


สะหะ  สัพเพหิ  ญาติภิ
เต  อัตถะลัทธา  สุขิตา


วิรุฬหา  พุทธะสาสะเน
อะโรคา  สุขิตา  โหถะ


สะหะ  สัพเพหิ  ญาติภิ ฯ
